
BIABIAWO KPLE ŊUÐOÐOWO
HEBRITƆWO AKPA I

 Aleke wòate ŋu awɔe Mawu manɔmee? Ema anye nane koŋ, alo
oa? Womate ŋu awɔ esia Aƒetɔ manɔmee o.

Nyemate ŋu agblɔ aɖe tso esiawo katã me agblɔ mawunya o.
Gake mesusu hã be nye asi ate ŋu asu nane si ɖo kpekpe la dzi,
minyae, eyata anyo wu be madzra ɖo. Gake, oo, ele hodzoe, ŋutɔ.
Ekema ɖewohĩ nyabiasewo mele amewo si fũ o, biabia siwo le bɔbɔe
le hodzoe sɔŋ koe. Enyo, dzi dzɔm be matee kpɔ aɖo ŋu alesi ko mate
ŋui, to Aƒetɔ ƒe kpekpeɖeŋu me.
2 Eye ne Nɔvinyɔnu Arganbright le xɔa me fiẽ sia la…Nɔvinyɔnu
Ruth. Èle afisia, Nɔvinyɔnu Ruth? Le afisia ɖaa. Le gbɔnye la…
Oo, ɛ,̃ adrèsi la le gbɔnye afisia, eye…O, meli o. Enyo, mate ŋu
akpɔe le afisia enumake. Metsɔe de nye asimekpetɛ me, eye megble
asimekpetɛ la ɖe aƒe me. Azɔ, ne meyina aƒe me eye kpovitɔwo lém
la, Nɔviŋutsu Fleeman, ava xɔ nam. Gblɔ na Billy be…megble nye
asimekpetɛ la ɖe aƒe me, mele ʋu ku ge fiẽ sia esime ʋukugbalẽ mele
asinye o. Ke mesusu be ele nye kotoku me; ɖee meɖɔli awu. Meʋu du
yi aƒe me, fiẽ sia, menɔ sɔgbe dzi ƒom asitsɔtsɔe eye wòle be matasi
aɖa abla yi aƒe me, ava ɖɔli awu aʋu du va afisia. Ke me—metsɔ
nyadigbalẽ la vɛ, ke miate ŋu akpɔ ema emegbe le afima tututu.
3 Migaxa nu ɖe lèta ma ta o. Ne nyemexɔ bubu si nyrã wu ema o
la, ekema lèta ma anyo ŋutɔ. Ema nyo. Ema nyo, nyo ŋutɔ. Megblɔ
na mi be nyemele exlẽ ge o, gake mefii kpɔ, minyae, ɖeko nyemete
ŋu do dzi le egbɔ fũ o. Mebia ɖokuinye be nuka wogblɔ ɖe mewò. Ke
enyo, enyo ŋutɔ, woŋlɔe sigbe alesi sukunufiala vavã naŋlɔ nu ene.
Enyo, eye mekpɔ ŋudzedze le eŋu. Ke esia—esia ana wò…
4 Mikpɔea, melɔã lètawo xɔxɔ tso amea ɖe si—si ƒe susu to vovo vie
tso gbɔwò la gbɔ. Mikpɔea, ne èle yiyim ɣesiaɣi, amea ɖeke mekpɔa
nu to vovo na tɔwò o la, nàva tɔ te. Ele be nàkpɔ susu siwo tovo vie
ale be nàte ŋu ase nu gɔme eye nàku nu me. Ke—ke ne mènya wɔwɔ
o la nàge ɖe nuɖekawɔwɔ me; ekema èɖo—èɖo tukaɖa me ne èwɔ
nenema. Ele be nànɔ ŋgɔgbezɔli zɔm ko eye nàke ɖe amea ɖe ŋu si ƒe
susu tovo na tɔwò eye wòatugu fuwo le ŋuwò hena ɣeyiɣia ɖe.
5 Le Afrika ɖaa la mekpɔ dzatavi eve, ke wonye nu sue tukuiwo
ko, sigbe numa ene kloe. Dzatavi, sue, ŋɔtaŋɔta; kple, dzatanɔvi aɖe.
Ke azɔ, wole abe dadiviwo ene, ɖeko wole sue nenema gbegbe, nu…

tukui nyakpɔ aɖewo, siwo le dze fem. Eye medi be matsɔ wo gbɔe
va Amerika, wode wo xevi ƒe gadza me nam. Eye medi be mahe wo
gbɔe, gake nyemekpɔ nane—naneke be woado na wo o, abɔtasibii
aɖeke o. Ke womelɔ̃ be matsɔ wo va Dukɔ Ƒoƒuawo me ne womesi
abɔta na wo gbã o, ke nyemate ŋu kpɔ ɖeke le Afrika katã o. Gake ne
miedi be mianya ne enye dzata alo menyee o la, di ge le eŋu vie ko.
Aɖo adã afia wò be dzata yenye, ale—ale ema ana be nànya ɖeƒomevi
afisie ètsi tre ɖo.
6 Zidazida la nenema wòdze be miawɔ, minyae, atugu eƒe fuwo
ɖeƒomevie yi megbe, be nàkpɔ. Gake, azɔ la, míawo míedoa dziku
abe dzata ene o; ɖeko míe—ɖeko míelɔña nenema, be…amewo nabia
biabiawo. Ke biabia mawo tɔgbe la, Nɔvinyɔnu Ruth, wonyoa ŋunye,
ŋutɔ. Enye nane…Si me—melɔña, mikpɔea. Emawo ƒomevi siwo
dzɔvɔ̃ lae metsrina be maxɔ. Gake ekemeawo nye…eya nyo.
7 Azɔ biabia aɖewo le afisia, siwo nyo, ʋuʋuame. Mawunyagblɔla
aɖe biam, le megbexɔa me afima fifi laa, bena, “Nyaɖeɖefia 11 ƒe
nyagblɔɖila eveawo la, ɖe wole vava ge doŋgɔ na Kɔkɔdzoea? Alo
doŋgɔ teti na Israel ƒe ɖeɖeɖa? Eye nukae…” Azɔ, biabia mawo
ƒomevi enye esi—esi—esi abla wò keŋ. Gake biabia bɔbɔe siawo
tɔgbe la meɖe fu o.

Gake azɔ, hafi míadze egɔme la, mina míade míaƒe tawo to hena
gbedodoɖa.
8 Fofo, woŋlɔ ɖi be esime Èxɔ ƒe wuieve la, Wokpɔ Wò le Gbedoxɔ
me kpakple agbalẽŋlɔlawo kple nunyalawo, henɔ Ŋɔŋlɔawo me
dzrom kpli wo. Eye woƒe mo—woƒe mo wɔ yaa le…ame xoxowo,
amesiwo srɔ̃ Ŋɔŋlɔ la nyuie la dome, ke hã be woakpɔ Ŋutsuvi suea
ɖe si xɔ abe ƒe wuieve ene nate ŋu—ate ŋu atsaka wo, le Ŋɔŋlɔawo
gɔmeɖeɖe me. Ènɔ Fofowò ƒe dɔwo me. Ègblɔ na Dawò be, “Ɖe mènya
be ele Nam be Manɔ Fofonye ƒe dɔwo me o mahã?” be nàɖe Ŋɔŋlɔawo
me kpakple woƒe gɔmeɖeɖe gbɔgbɔmetɔ.
9 Ke azɔ míele gbe dom ɖa, Aƒetɔ, bena—bena esi Ènya alesi
gbegbe míegbɔdzɔ hebeli, kple alesi míewɔa vodada ta la, bena Nàva
mía gbɔ fiẽ sia le Gbɔgbɔ Kɔkɔe ƒe nɔnɔme me, eye nàɖe Ŋɔŋlɔawo
me na mí. Mele lalam hele Wò asinu kpɔm. Eye ne ava me, le ɣeyiɣia
ɖe me be, madze agbagba atsɔ nye ŋutɔ nye susuwo alo gɔmeɖeɖewo
alo ɖokuitɔdidi ƒe nane, be madi be mawɔe amewo nabu be alesi mele
egɔme ɖem la eyae le teƒe la, miã nye nu, Aƒetɔ, abe alesi Nàwɔe…
Èmiã nu na dzatawo, esime wolu ɖe Daniel dzi. Mawu ma ke ko
Nèganye.
10 Na be blibotɔe wòanye…Esime míele Gbɔgbɔ Kɔkɔe la sinu kpɔm
la, na be Eya naɖe nusiawo afia mí dzro. Eye ale esime Wòanɔ wo

gblɔm la, na be wo me nakɔ ale be amesi bia biabia la nate ŋu Axɔe.
Eye ne Eɖo eŋu tovo na alesi nyea mexɔe se kokoko la, ekema na be
nye hã nye dzi nakpɔ dzidzɔ, Aƒetɔ, be manya esia bena meke ɖe nu
yeye aɖe ŋu, ke Aƒetɔ ƒe mɔ nyuie aɖe. Elabena Ègblɔ be, “Midzro
Ŋɔŋlɔawo me kpɔ, elabena le Wo me la miebuna be Agbe Mavɔ le
yewo si, ke Woawoe nye Nusiwo le ɖase ɖim le Ŋunye.”
11 Azɔ, le Ŋɔŋlɔawo fiafia sia megbe la, esia anyɔ̃ susuwo kpakple
bubuawo fũ tsã. Ke mele gbe dom ɖa, Mawu, azɔ si wòwɔ abe biabia
siawo katã la wobia wo le tufafa kple dɔmefafa me la, na be Gbɔgbɔ
Kɔkɔe naɖo wo ŋu le tufafa kple dɔmefafa me. Elabena míebiae le
Yesu ƒe Ŋkɔ me, eye hena Mawu ƒe ŋutikɔkɔe, kpakple na Eƒe Hame
la ƒe tutuɖo. Amen.
12 Zi geɖe ɖokuitɔdidi ƒe susu dede nane me la, ɖeko wògblẽa nu
bliboa ƒe nɔnɔme. Ke azɔ, wobia biabiawo le Ŋɔŋlɔ sia megbe.
13 Azɔ, ne mela aku vie fiẽ sia la, aɖu ɖeka meli nam o. Ke ne medee
eme la, nyemate ŋu agblɔ mawunya o, manɔ nu ƒom blewu ne mele
mawunya gblɔm; ke ne meɖee ɖa la, manɔ aku lam kloe.
14 Aƒn. Billy Graham gblɔ ŋutinya aɖe kuɖe eŋu, bena eƒe dzibibi
vloetɔ si yekpɔ nɛ kpɔ la, enye, esime ŋgɔgbeɖu ge nɛ. Eye ege bu nɛ,
enumake esime wòɖo televizin dzi ɖoɖo aɖe, eye—eye mete ŋu…
Eya kpakple nyigli bubu geɖewo le aɖutrenu ɖeka ŋu. Eye ne èdi be
yeaƒo nu la, elaa aku “whew, whew” to eƒe aɖu domee. Eye nyɔnua
gblɔ be edze klo, nɔ gbe dom ɖa hedze fifia, le minuti ewo siwo doŋgɔ
na eƒe televizin dzi yiyi la, eye mlɔeba la wova kpɔ afisi wòge dze le
eƒe atalegbe ɖeka me le eƒe afɔkpa me. Subɔvi ɖeka kpɔ, aɖu gege la.
Eye Aƒn. Graham bɔ nya sia kuɖe eŋu, le afisia. Ke ale nyea metsɔe
de pepa kakɛ aɖe me, mesusu be ele nye Biblia me nam.
15 Ale la enye nane si…nenema tɔgbe wònɔna ne míetsi vie
hegbɔdzɔ, minyae, eye wòle be esiawo nabu na mí la, enyrã ŋutɔ.
Ke eyata me…esime nye kple Nɔviŋutsu Roberson si le megbe afima,
kple etɔeawo míedo go la, menɔ nume klɔm ŋdi aɖe eye kakɛ kã le
eŋu, eye metsɔe yi na dɔkita, be wòatsɔe ɖo eteƒe. Ale Aƒetɔ la netsɔ
Eƒe yayrawo kpe ɖe eŋu.
16 Azɔ míadze mɔ, azɔ, madze agbagba be maɖo wo dometɔ ɖesiaɖe
ŋu, ne mate ŋui. Eye, Nɔviŋutsu Tony, to Mawu ƒe amenuveve me
la, mexɔ wò drɔẽ la ƒe gɔmeɖeɖe, ke enyo ŋutɔ. Dzi dzɔm ŋutɔ be
mekpɔe. Eye eƒe gɔmeɖeɖe la nyo, ale be mesusu be mele be magblɔe
le hahoo me le afisiao, ekema maɖe egɔme na wò ɖeka eye ne—
ne meɖe fu…ne èdii nenema la. Ebia tso asinye nyitsɔ zã me be,
eku drɔẽ aɖe, ke nyemete ŋu gblɔ nusi wònye la nɛ o vaseɖe esi
meyi ɖe Aƒetɔ ŋku me hedo gbe ɖa ɖe eta. Tete Aƒetɔ trɔ ɖee fiam

hegblɔ eƒe gɔmeɖeɖe la nam. Enyo ŋutɔ, eye enye dunyui aɖe na wò,
Nɔʋiŋutsu Tony.
17 Azɔ, biabia gbãtɔ. Azɔ, nyemenya afika madze egɔme tso gbã o,
elabena wo katã wonyo. Gake, azɔ, míele didim be míaxɔ ɣeyiɣi fũ
o, ke ɖewomahĩ míate ŋu ava wu wo nu le Kwasiɖagbe, ne míeɖo wo
katã ŋu o.
51. Ɖe nya si wogblɔ be “fukpekpe tegbetegbe,” gɔme le Mateo

25:46 me. “Gake…” Emae nye biabia la.
52. Emegbe, biabia evelia: “Ke fiaɖuƒe la ƒe viwo la woatsɔ wo aƒu

gbe ɖe viviti si le egodo la me,” ɖe ema gasɔ kpakple atsɔ
wo aƒu gbe le Mawu ƒe susu mea?

18 Enyo, azɔ, mitsɔ miaƒe biabia gbãtɔ la, esi woakpɔ le Mateo
Kɔkɔe, blaeve vɔ-…ta 25 lia me. Azɔ míele…Azɔ, nyemesrɔ̃ nu kuɖe
esiawo ŋu kura o, ɖeko meda ŋku ɖe wo dzi le megbe afima, ke
mewɔ nye ŋutete heda ŋku ɖe wo me ko alesie me—alesie menya
be enyo wu la. Eye nye…Miʋu miaƒe Bibliawo kplim, esime míasrɔ̃
Nu. Azɔ, medi be makpɔ esia le Helagbe ƒe nyadigbalẽ la hã me, ale
be miakpɔ nua ƒe—ƒe gɔmedzetɔa. Ke me—melɔ̃ esia. Ekema míakpɔ
Esia le eveawo—eveawo me—Helagbe kple ekemea me. Ke azɔ esia
ayi—ayi blewu ɖeƒomevie, eye le nusɔsrɔ̃ me, elabena ele be madi
Ŋɔŋlɔawo le afi ɖesiaɖe si mate ŋu akpɔ wo le, ada wo ɖe wo nɔƒe.
Esɔ gbe.
19 Azɔ, ɖe amea ɖe le Biblia dim be yeatsɔ asrɔ̃ nuea? Ne miedi ɖe
la, mido asi ɖe dzi. Eye míe…Mesusu be etɔ̃ alo ene aɖewo le megbe
afii. Ne miedi be míasrɔ̃ nu kpakple Ŋɔŋlɔawo la, esɔ gbe. Nɔviŋutsu
Cox, ɖe nàlɔ̃ ava afisia ava tsɔ Biblia siawoa? Eye esia—esia nyo na
mi, ne miate ŋui, be…(ɖekae ma, ke esu—esu ko be nàtsɔ wo yie ne
èdi la, ema sɔgbɔ). Eye amesiame si di ɖeka la, miaƒe asi nenɔ dzi ko,
ɖekakpui la atsɔe vɛ na wò, mikpɔea. Eye míedi be míasrɔ̃ nusiawo
ɖedu, eye ɖeko…
20 Azɔ, le nuxexlẽ sia me eye le ta mamle siawo me la…Hebritɔwo
ƒe Agbalẽ la ƒe ta adre gbãtɔawo me. Le nufiafia la megbe la, ele eme
ƒã be, ɖekakpui ŋlɔ nusiawo, tanya siawo ɖi la, Nɔviŋutsu Mercier
kple Nɔviŋutsu Goad, ele wo si eye wosɔ gbe be woatae ɖe agbalẽ ƒe
nɔnɔme me. Ke ele wo si. Azɔ…ke míewɔ naneke le eŋu de afã hã o,
ɖeko míekpɔ edzitɔwo. Eye mesusu be wotó wo ɖe eme…eye woɖe
kpe xɔasiwo le—le wo me…eye wozrɔ̃ kpe xɔasiawo ŋu, kpe xɔasi
ʋeea ɖewo siwoe le Hebritɔwo ƒe nufiafia me. Nɔviŋutsu Mercier awɔ
wo, agbalẽtatae madidi o, ne amea ɖe le wo dim la.
21 Azɔ esia si le afisia la, ahe…Màte ŋu afia esia ko…le
nyanyuihame aɖe me o, evɔ esia nye nyanyuihame aɖe. Màte ŋu awu

nufiafia aɖe—aɖe nu esi mànyɔ̃ nazãbubu kple susuɖeɖewo tso ame
geɖewo gbɔ o. Ele be miawɔe. Azɔ, medidi tso egbɔ be manye nufiala,
nyemenye Biblia ŋukɔla kura o. Gake nyemedzea agbagba kura be—
be magblɔ naneke, alo awɔ naneke o, negbe ɖe gbã—gbã la mabia
alo makpɔ nusi nye nyuietɔ wu nam kuɖe eŋu.
22 Nɔviŋutsu lɔlɔã ɖe bia tso gbɔnye, etsɔ fiẽ, egblɔ be, “Nɔviŋutsu
Branham, Nɔviŋutsu Seward gblɔ kpɔ bena wo—womate ŋu abla wò
le naneke me le afiaɖeke o. Mikpɔea, bena ɣesiaɣi la èkpɔa mɔnua
ɖe kokoko be nàdo le eme alo aɖe ta le eme.”
23 Megblɔ be, “Enyo, susu si tae, medzea agbagba ɣesiaɣi be mabu
tame hafi mawɔ nane. Mikpɔea? Ke ne amewo biam se la, ekema
mate ŋu agblɔ nye susuwo na wo. Mikpɔea?” Gake ne miebu tame
nyuie la. Ke hafi nàwɔ nu ɖesiaɖe la, dze agbagba nànɔ akpa si Mawu
adi be nànɔ la, ekema anye nu sesẽ vavã be woabla wò le nya me.
24 Miate ŋu asusu ɣeyiɣi ma si—si Axab di be yealé Eliya bla la ŋu
kpɔ o. Ɖe miate ŋu asusu ɣeyiɣi ma si Farisitɔwo di be yewoabla Yesu
le nya me ŋu kpɔa? Mikpɔea, Ekpɔa—Ekpɔa ŋuɖoɖo kaba, elabena
nusianu si Wòwɔ la, Ewɔe ɖe Mawu ƒe lɔlɔñu nu, eye Wò…nenemae
Wò—Wòte ŋu kpɔnɛ. Azɔ, nenemae míedi be míawɔ le esia me.

Azɔ wowɔ biabia sia, míatɔ te ɖe biabia la dzi:
Ɖe nya si wògblɔ be “fukpekpe tegbetegbe,” la gɔme le
Mateo 25:46 me.

25 Azɔ miɖo to nyuie. Amesiame azɔ, Mateo 25:46:
Eye woawo la woayi ɖe fukpekpe me tegbetegbe:…

26 Azɔ, biabia lae nye be, “Nukae…Ɖe egɔme…” Azɔ nyagbe
tegbetegbe do tso nyati “tso tegbee yi tegbee me,” eye yi tegbee nye
“ɣeyiɣi ƒe didime aɖe.” Esia fia ko be enye “ɣeyiɣi geɖe ŋutɔ,” abe
tegbee ɖaa ene. Azɔ ne ɖe miaxlẽe la…Nyemenya amesi ŋlɔ biabiawo
o, elabena amea ɖeke meŋlɔ ŋkɔ ɖe wo te o; mele godoo be wòanɔ
ete o, nyemehiã wo o, mikpɔea.

Ke woawo la woayi ɖe fukpekpe me tegbetegbe:…(Azɔ mile
ŋku ɖe eŋu, ema nye ame vɔɖ̃iwo.)

27 Azɔ, ame lɔlɔã—lɔlɔã si bia biabia sia la, naxlẽ Eƒe susɔea ko:
…ke ame dzɔdzɔewo la woayi ɖe agbe mavɔ la me.

28 Ame vɔɖ̃i la ayi ɖe fukpekpe me tegbetegbe (ɣeyiɣi ƒe didime
aɖe), gake ame dzɔdzɔe la Agbe Mavɔ le esi. Miate ŋu akpɔ fukpekpe
Mavɔ gbeɖe o, mate ŋu ava me o. Mikpɔea, ne wokpɔ fukpekpe Mavɔ
la, ɖe wokpɔ Agbe Mavɔ; ne wokpɔ Agbe Mavɔ la, ɖe wokpɔ ɖeɖe.
Mikpɔea, mate ŋu ava me o. Azɔ ne mialé ŋku ɖe eŋu la, bia—biabia
la bia eɖokui…ɖo eɖokui ŋu. Mikpɔea?

Eye woawo la…
Azɔ mile ŋku ɖe ŋu, matsɔe le ŋgɔgbe na afisia:

…eye wo…
29 Le kpukpui 20 lia…44 lia me:

…tete woawo hã woaɖo eŋu Nɛ, agblɔ bena, Aƒetɔ,
gbekagbe míekpɔ wò bena dɔ le wuwòm, alo tsikɔ le wuwòm,
kple amedzro, eye nèle amama,…eye nèle gaxɔ me, eye
míesubɔ wò o mahã?
Tete wòa—wòaɖo ŋu na wo, agblɔ bena, Vavã mele egblɔm

na mi bena,Nusianu simiewɔ…na nenem me sue siawo dometɔ
ɖeka la, nye miewɔe…na.
Eye woawo woayi ɖe fukpekpe me (tegbetegbe) tegbetegbe :

(emae nye ame vɔɖ̃iwo)…gake ame dzɔdzɔewo la woayi ɖe
Agbe Mavɔ me.

30 Mikpɔ vovototo la? Ame vɔɖ̃i la kpɔ fukpekpe tegbetegbe, ke
tegbetegbe la nye “ɣeyiɣi ƒe didime aɖe.” Azɔ, ne nu ɖeka wònye la,
ɖe woaŋlɔe be, “Eye woawo woayi ɖe fukpekpe me tegbetegbe, eye
ame kemeawo woayi ɖe agbe me tegbetegbe.” Mikpɔea? Alo, “Woayi
ɖe fukpekpe Mavɔ me, eye ame kemeawo woayi ɖe agbe Mavɔ me.”
Mikpɔea, ne fukpekpe Mavɔ li, be woakpe fu tso mavɔ yi mavɔ la,
ekema ɖe Mavɔ aɖe li…ekpɔ Agbe Mavɔ; ke Agbe Mavɔ ɖeka koe li,
eye esia tso Mawu gbɔ. Nusianu si gɔmedzedze meli na o la nuwuwu
meli nɛ o, nusianu si gɔmedzedze li na la nuwuwu li nɛ. Mikpɔ nusi
gblɔm melea?
31 Azɔ, Ŋɔŋlɔ la ɖo Eɖokui ŋu esi—esi ke ame lɔlɔã…Azɔ ne mietsɔe
le nyadigbalẽ me la, “Eye woawo la woayi ɖe ainion me, esi wolã wo ɖa,
eye woayi ɖe tegbete-…eye woayi dzo, dzota la me.” Azɔ, nyagbe a-i-n-i-
o-n gɔme enye “fukpekpe didime aɖe sinu.” Le Helagbe ƒe nyadigbalẽ
me, le afisia tututu la, “fukpekpe didime aɖe sinu,” alo, “fukpekpe
ɣeyiɣi aɖe sinu.” Mikpɔea, “Woayi ɖe fukpekpe ƒe ɣeɣiɣi aɖe me.”
Wozã nyagbe a-i-n-i-o-n. Ainion, si gɔme enye “ɣeyiɣiwo, ɣeyiɣi aɖe,
ɣeyiɣi si woɖo seƒe na.” Ekema migbugbɔ tsɔe va—va gɔmeɖeɖe sia
me, Iŋlishigbe, tegbetegbe nye “ɣeyiɣi si woɖo seƒe na.” Mikpɔea, etso
Helagbe me, “ɣeyiɣi ƒe seƒe.” Nyagbe ainion, a-i-n-i-o-n, ainion gɔme
enye “fukpekpe ƒe ɣeyiɣi si woɖo seƒe na.”
32 Ke emegbe miaxlẽ mamleawo, “Eye woawo la woayi ɖe
Mavɔ me.” Ema to vovo. Mikpɔea, Agbe Mavɔ. Mavɔ tso nyagbe
“Mavɔmavɔ me,” eye Mavɔmavɔ la gɔmedzedze alo nuwuwu meli
nɛ o. Eli tso tegbee yi tegbee. Azɔ ema su aɖo nya ma ŋu, mikpɔea,
elabena ne ɖe miaxlẽ Ŋɔŋlɔa alé ŋku ɖe ŋu nyuie la, miakpɔe.

33 “Eye woawo la woayi ɖe fukpekpe me tegbetegbe, gake ame
dzɔdzɔewo la…” Ame vɔɖ̃iwo woayi ɖe fukpekpe me tegbetegbe,
eye woakpe fu hena ɣeyiɣi ƒe didime aɖe; ɖewo ƒe bilionwo mahĩ,
nyemenya o, gake miele fu kpe ge godogodo ɖe miaƒe nuvɔw̃o ta.
Gake kakaɖedzitɔe alesi gɔmedzedze li na nuvɔ̃ la, nuwuwu hã li na
nuvɔ.̃ Fukpekpe ƒe gɔmedzedze li, eye fukpekpe ƒe nuwuwu li. Eye
wowɔ dzomavɔʋe ɖi na abosam kple eƒe dɔlawo. Mikpɔea? Esɔ gbe.
Azɔ, bubu le afisia nam si maɖo eŋu wòage ɖe ema me, milala vie
ko, eya hã vivi ŋutɔ, ede ka kplii.

Azɔ, ke amesiawo le afisia: “Ke fiaɖuƒe la ƒe viwo la woatsɔ
wo aƒu gbe ɖe viviti me,” ɖe ema gasɔ kpakple atsɔ wo aƒu
gbe le Mawu ƒe susu mea?

34 Gbeɖe, mate ŋu anye nu ɖeka o. Azɔ, miele nu ƒom le afisia kuɖe
Srɔɖ̃eɖe Nuɖuɖu ŋu. Azɔ, “Eye fiaɖuƒe la ƒe viwo,” abe alesi wobiae
le afisia ene. Fiaɖuƒe la ƒe viwoe nye Yudatɔwo, eye wotsɔ wo ƒu gbe
ɖe egodo viviti la me. Eye wo—wotsɔ wo ƒu gbe ɖe egodo viviti la
me, eye woto avifafa kple heheɖoɖo kple aɖukliɖuɖu ƒe ɣeyiɣi me.
Wotsɔ wo ƒu gbe ɖe egodo viviti me, elabena esia ana ɣeyiɣi nye kpli
wò be míatrɔ dzime, gake wometsɔ wo ƒu gbe kpɔ gbeɖe le Mawu ƒe
susu me o. Eyama maŋlɔ be Israel akpɔ o. Ke Israel la, abe alesi Biblia
xlẽla ɖesiaɖe nyae ene la, woyɔe be “fiaɖuƒe la ƒe viwo.” Mikpɔea,
fiaɖuƒe wònye, ŋugbedodo la. Le gbɔgblɔ bubu me la, Mawu le dɔ
wɔm kple dukɔ la, le esime Wòwɔ dɔ kple Israel, sie nye fiaɖuƒe la
ƒe viwo.
35 Azɔ, miɖo ŋku dzi, Egblɔ le afima be, “Eye Abraham kple Isak
kple Yakob,” le teƒe ɖeka, “woava nɔ fiaɖuƒe la me le nuwuwu
ɣeyiɣi.” Mikpɔea, eye Abraham, Isak kple Yakob ma woanɔ fiaɖuƒe
la me; woawoe, woawoe nye fiaɖuƒea ƒe dukɔ yayra. Gake fiaɖuƒea
ƒe viwo la woatsɔ wo aƒu gbe ɖe egodo viviti la me.
36 Azɔ, afisi woɖe nya tsoe va afisia la gblɔ be—be Ŋugbetɔsrɔ.̃
Esime Ŋugbetɔsrɔ̃ la va, le ɣeyiɣi si me wonɔ…Ɖetugbui atɔ̃ do
go yi ɖakpe Aƒetɔ la, eye—eye wometsɔ ami ɖe woƒe akaɖiwo
me o. Eye a—atɔ̃ kemeawo tsɔ ami ɖe woƒe akaɖiwo me. Azɔ,
ne miade dzesii la, nutata nyuia ɖe wònye, ka Yudatɔwo kple
Trɔs̃ubɔlawo siaa, amesiwo wogbe. Nenɔ susu me na mi be, ame
hatsotso etɔ̃ koe li ɣesiaɣi: Yudatɔwo, Trɔs̃ubɔlawo (gotatɔa),…;
Yudatɔwo, Trɔs̃ubɔlawo, kpakple Hame la. Ne mietsaka esiawo la,
kuxi akpe mi tsã ne mieɖo Nyaɖeɖefia me. Elabena ne mie…
37 Abe alesie Am. Bohanon gblɔ nam gbeɖeka ene, bena, “Billy, ame
ɖesiaɖe si ate kpɔ be yeaxlẽ Nyaɖeɖefia la aku drɔẽ baɖa. Nukaŋutie,”
egblɔ be, “Ŋugbetɔ aɖe nye si le anyigba dzi afii, eye—eye ʋɔdriba la
tu tsi tso eƒe nu me be wòawɔ aʋa Kplii.” Eye ebena, “Emegbe zi ɖeka

ma la Ŋugbetɔ la gale tsitre nye ame akpe alafa ɖeka kple blaene vɔ
eneawo” (Yehowa Ɖasefowo ƒe nufiafia) “le Sinai To dzi. Eye zi ɖeka
ma la Ŋugbetɔ la gale Dziƒo.” Kpao, kpao, miewɔ vodada.
38 Ame hatsotso etɔẽ li. Mikpɔea, eyae nye, Yudatɔ siwo wogbe, eye
ɖetugbui siwo dɔ alɔ̃ la li siwo wotu tsi…Menye nyɔnu la ƒe Ƒome ye
o, nyɔnu ƒe Ƒome si susɔ sie ʋɔdriba tu tsi tso eƒe nu me ɖoɖe eyome
la…Nyaɖeɖefia 11. Ke azɔ, le nyateƒe me la, Yudatɔ ame akpe alafa
ɖeka blaene vɔ eneawo menye Ŋugbetɔ la kura o, wonye Yudatɔwo
ƒe hame si susɔ la. Eye Yehowa Ɖasefowo ƒe nufiafia tsɔ wo sɔ kple
Ŋugbetɔ la, Nyemekpɔ aleke miete ŋu wɔ esia o, elabena, menye
Ŋugbetɔ lae o.
39 Ne miade dzesii le Nyaɖeɖefia me le afima la, Egblɔ be,
“Eye ɖetugbuiwo wonye.” Eye wonye aƒedzikpɔlawo. Ke nukae nye
aƒedzikpɔla? Woawoe nye…Aƒedzikpɔlawoe nye gbedoxɔ ŋudzɔla
siwo dzɔa fiasrɔ̃ la ŋu, elabena wonye…ela-…Wonye ŋutsu siwo
wota. Wome…Miede dzesiea, wogblɔ be, “Womeƒo ɖi wo ɖokuiwo
kple nyɔnuwo o”? Wonye ametatawo le gbedoxɔ me. Ke enye
xexlẽme tiatia aɖe si Mawu ɖe tso Yudatɔwo ƒe ametiatiawo dome.
Azɔ, ne miade dzesii la…Ne ɖe míate ŋu akpɔ esia le ɣeyiɣi ʋeea ɖe
me la, ale be eme nakɔ le miaƒe susuwo me, le afisi vavã miate ŋu…
40 Mina míatsɔ Nyaɖeɖefia, ta 7 lia, eye míakpɔ le afisia fifia,
afisie…nusi Wògblɔ. Enye nusi nyo ŋutɔ:

Eye nusia megbe la…mekpɔ mawudɔla ene wole tsi tre ɖe
anyigba ƒe dzogoe eneawo dzi,… (azɔ, esɔ kple Ezekiel 9, afisi
wòkpɔ Yudatɔwo ƒe tsɔtsrɔ̃ le. Ke afii la ekpɔ Trɔs̃ubɔlawo
ƒe tsɔtsrɔ,̃ Nyaɖeɖefia, ta 7 lia) …Eye mekpɔ mawudɔla ene
wole tsitre ɖe anyigba ƒe dzogoe eneawo dzi, eye wolé anyigba
ƒe yaƒoƒo eneawo me ɖe asi (yaƒoƒowo gɔme enye “aʋa kple
avuwɔwɔ”) …bena ya nagaƒo ɖe anyigba dzi, alo ɖe ƒu dzi,…
alo ɖe atia ɖeke dzi o. (ema enye aʋawɔwɔ, “si dzi woɖo
asie”)

41 Oo, ne ɖe ɣeyiɣi le mía si be míage ɖe biabia sia me tsitotsito la.
Numa va me…Afimae Russel tsaka le. Russell gblɔ nya ɖi, esi wòkpɔ
nusia ƒe vava la. Egblɔ nya ɖi be “anye Aƒetɔ Yesu ƒe Vava,” esi menya
be enye Hame la—la nutetre o. Mikpɔea?
42 Eye womenya alesie xexeame ʋa la…Xexeme Ʋa Gbãtɔ. Kpɔ ɖa,
etɔ te le Adeamakpɔxe wuiɖekelia dzi, le ŋkekea ƒe ga wuiɖeke me;
ɣleti wuiɖekelia, ŋkeke wuiɖekelia, le gaƒoƒo wuiɖekɛlia dzi. Eye le
esia megbe enumake la, woɖe nyɔnyrɔ̃ le Yesu ƒe Ŋkɔ me kple Gbɔgbɔ
Kɔkɔe ƒe Nyɔnyrɔ̃ na Hame la fia. Enumake le esia megbe, tututu.

43 Ne mietsɔe yi ɖe Nyaɖeɖefia me ɖaa la, alesi Míeblae ɖekae, eye
le Philadelphia ƒe Agbenɔɣia kple Laodikea dome. Eye Metodistetɔwo
xɔ Philadelphia ƒe Agbenɔɣi la, sie nye nɔvilɔlɔ.̃ Eye agbenɔɣi
mamlɛtɔ, hamea ƒe agbenɔɣi la, enye Laodikea ƒe Agbenɔɣi, si nye
agbenɔɣi yɔyrɔe. Eye Wògblɔ le afima be, “Metsɔ ʋɔtru (ʋɔtru si le
nuvo) ɖo ŋkuwò me.” Ʋɔtru si le nuvo! Eye ne miatrɔ yi Ŋɔŋlɔ mawo
dzi la, alé Gbedeasi blibo la bla ɖe teƒe ɖeka, atsɔe fia mi pɛpɛpɛ.
44 Milé ŋku ɖe eŋu! Le afisia la nusianu nye Fofo, Vi, Gbɔgbɔ Kɔkɔe,
le nyɔnyrɔ̃ me, (esi me míage ɖo ziɖeka) nusi nye Katoliko ƒe dzixɔse
aɖe ke menye Kristo ƒe nufiafia kpɔ o. Gbeɖe, amegã. Ɖeko me…
Ele afisia na mí, fiẽ sia, be míagbɔ va egbɔ; kpakple nyadigbalẽ, hã.
Mikpɔea? Ɛ,̃ amegã, kple ŋutinya hã. Meva me kpɔ be wonyrɔ̃ amea
ɖeke nenema le Biblia me o, nenema ke meva me le ƒe alafa adẽ
gbãtɔwo me le Biblia megbe o. Eye mate ŋu aɖo kpe edzi le afisia
tututu kpakple Katoliko ŋutɔ ƒe nufiafia la, bena woawoe dze egɔme,
hehlẽ tsi alo kɔ tsi ɖe ame dzi.
45 Wotsɔe tso afima va ɖo Wesley hamea me, eye ɖo Metodiste
hamea me, Metodiste tsɔe yi Baptiste me, Baptiste tsɔe yi dzi ʋuu,
gake ekpɔtɔ nye aʋatso nufiafia kokoko! Eye mate ŋu agbugbɔe va
Biblia me ahaɖo kpe dzi na mi bena Biblia gblɔ bena “ŋkɔ le asiwò be
èle agbe, gake èku.” Esia le teƒe tututu. Eye wokpɔ…
46 Mate ŋu aɖo kpe dzi be Biblia fia bena woazã Eƒe Ŋkɔ le nyɔnyrɔ̃
me vaseɖe viviti ƒe agbenɔɣi la me, le agbenɔɣi ene—enelia…si—si
nye hamea ƒe agbenɔɣi, Pergamo Hamea ƒe Agbenɔɣi la. Ke Egblɔ,
ɣemawoɣi, le viviti agbenɔɣi la ƒe ƒe alafa wuiatɔãwo me, na ɖesiaɖe,
bena, “Kekeli suea ɖe susɔ le asiwò, elabena mègbe nu le Nye
Ŋkɔ gbɔ o.”
47 Esime wòva ɖo agbenɔɣi bubu me le afima la, si nye Katoliko
ƒe agbenɔɣi la, Egblɔ be, “Ŋkɔ le asiwò be èle ‘agbe,’ gake èku! Eye
ègbe nu le Nye Ŋkɔ gbɔ.” Yee ma. Mikpɔea? Nua katã bla nye nutata
nyakpɔ gã ɖeka, Biblia blibo la katã.
48 Azɔ mide dzesi esia:

…wolé yaƒoƒo eneawo me ɖe asi…
Eye mekpɔ mawudɔla bubu le dodom tso Dziƒo, eye Mawu

gbagbe la ƒe nutrenu le esi:…(Nutrenu)
49 Azɔ, nukae nye Mawu gbagbe la ƒe nutrenu? Azɔ, mi nɔvi
Adventisteawo miele gbɔgblɔ ge be, “Alé sabat ŋkeke me ɖe asie.”
Medi be miatsɔ numa afiam le Ŋɔŋlɔa me. Mele eme o. Teƒe ɖeka pɛ
hã meli si…enye—enye nutrenu o…
50 Ne miexlẽ Efesotɔwo 4:30, netsɔ kaba, miakpɔ nusi enye Mawu
gbagbe ƒe Nutrenu la. Efesotɔwo 4:30 gblɔ be, “Migawɔ nusi ave



10 NYA SI WOGBLƆ LA

Mawu ƒe Gbɔgbɔ Kɔkɔe la o amesi me wotre mia nu le vaseɖe
miaƒe xɔxɔ ŋkeke la dzi.” Menye vaseɖe nyɔnyɔ̃ bubu dzi o, ke boŋ
dedienɔnɔ Mavɔ le esi (uh-huh). “Migawɔ nusi ave Mawu ƒe Gbɔgbɔ
Kɔkɔe la o amesi me wotre mia nu le vaseɖe miaƒe xɔxɔ ŋkeke la dzi.”
Mikpɔ ɖa be Efesotɔwo 4:30 megblɔ nenema o mahã, emegbe miatsɔ
miaƒe axadzi nuxexlẽ eye miati eyome to Ŋɔŋlɔ mamleawo katã me
va yi, ne miakpɔ. Azɔ, “Wotre mia nu vaseɖe miaƒe xɔxɔ ŋkeke la dzi.
Esi Mawu gbagbe ƒe nutrenu la le mia si.”
51 Azɔ, miɖo ŋku dzi be, womefia nu tso Gbɔgbɔ Kɔkɔe la ŋu abe
Gbɔgbɔ Kɔkɔe ƒe Nyɔnyrɔ̃ ene o vaseɖe Xexeme Ʋa I dzi. Ɖeko míeɖu
míaƒe—míaƒe yubili ƒe blaatɔ̃ vɔ esi, ƒe blaeneawo, alo yubili ƒe
blaenelia.

…eye wòdo ɣli kple gbe gã ɖo ɖe mawudɔla ene, siwo wona
ŋusẽe be woawɔ vɔ̃ anyigba alo atsiaƒu la,
Wòle gbɔgblɔm bena, Migawɔ vɔ̃ anyigba, alo atsiaƒu, alo atia

ɖeke o, vaseɖe esime míatre mía Mawu ƒe dɔtsɔlawo… (azɔ
èle wò biabia la gbɔ ɖom, “ɖeviawo,” mikpɔea)…Mawu ƒe
subɔlawo le woƒe ŋgowo nu. (migawɔ vɔ,̃ migatsrɔ̃ anyigba,
migana be atomic bomb nawó o, migagblẽ nu la pete vaseɖe
esi woatre mía Mawu ƒe dɔtsɔlawo nu o)

52 Azɔ, ne míate ŋu agbugbɔ numa yi megbe ato eme le afima la,
alesi le ema—ema me gɔ̃ hã le Xexeme Ʋa ƒe Nuwuwu, le eƒe volum
evelia me, esime Aʋafia Allenby wɔ aʋa keke va ɖo Yerusalem ƒe
gliwo nu, eye ɖeko wòƒo ka na Iŋlisiblotsi Fia, hegblɔ be, “Nyemedi
be magbã du la o, le nu kɔkɔe si ta ɖe eŋu ta.” Egblɔ be, “Nuka
mawɔ?”
53 Eɖo ŋu be, “Do gbe ɖa.”
54 Eye wògaku yameʋu to etame, eye esi wowɔe la, amewo gblɔ be,
“Allenby gbɔna.” Eye Mohamedtɔwo nɔ afima, siwo bu be ɖe wògblɔ
be, “Allah gbɔna.” Eye wokɔ aflaga ɣi la yi dzi heɖe asi le wo ɖokui
ŋu eye Allenby zɔ ɖo Yerusalem dua me hexɔe esi meda tu ɖeka pɛ o,
le nyagblɔɖinyawo nu, ele teƒe, eye wòtrɔ dua na Yudatɔwo.
55 Emegbe wona Hitler aɖe tsi tre be wòati Yudatɔwo yome, eye le
xexeame ƒe afisiafi la, wonyã wo ɖo ɖe afima.
56 Eye Biblia gblɔ bena Ele “wo kplɔ ge gbɔe le hɔ̃ ƒe aʋalawo dzi.”
Eye esi wode asi gbɔgbɔ me la…Life nyadɔdzɔgbalẽ kple etɔeawo kɔe
yi kwasiɖa ʋeea ɖewo va yi, esi wokplɔ wo gbɔe wonye akpeakpewo,
va Yerusalem, eye wonɔ ametsitsiwo kpam ɖe woƒe dzime. Wobia nya
wo. Nua katã le afisia le ɖeɖefiaka dzi nam kple fotowo. Eye wògblɔ
be…Dawid ƒe aflaga ɣletivi enetɔ la le dzi, le yame afima; aflaga
xoxoetɔ wu le xexeame, zi gbãtɔ si wòƒo aya le ƒe akpe eve me.

57 Yesu gblɔ be, “Ne gboti la to aŋgba yeyewo la, dzidzime sia nu
mayi o.”
58 Ke afii la wonɔ ametsitsiwo kplɔm vɛ, hegblɔ be, “Nuka? Ɖe
miegbɔ va be miava ku ɖe denyigba dzia?”
59 Wogblɔ be, “O, míeva be míakpɔ Mesia.”
60 Ke, nɔviŋutsu, magblɔe na wò, míeɖo agboa nu! Emawoe nye
dɔtsɔla, siwo le lalam le afima. Menye Yudatɔwo ƒe hatsotso sia si ne
woate ŋui la woafi aɖu wɔwɔa le nume na wò o, menye Yudatɔ mawo
ƒe nya gblɔm Wòle o. Ke boŋ emawo le afima siwo lé se—sewo kple
nuwo me ɖe asi, eye womenya gɔ̃ hã be Mesia va o.
61 Eye Nɔviŋutsu…le Stockholm la, Nɔviŋutsu Petrus, ɖo Nubabla
Yeye milion ɖeka ɖo ɖe wo, eye esi woxɔe la wonɔ wo xlẽm. Wogblɔ
be, “Enyo, ne amesiae nye Mesia la, newɔ nyagblɔɖila ƒe dzesi ne
míakpɔ, ekema míaxɔe se.”
62 Afɔɖoƒe ka esia nye na nye subɔsubɔdɔ! Esusɔ gaƒoƒo eve ƒe
mɔzɔzɔ nam ɖo Yerusalem gbowo nu, be mayi ɖe eme, ke menɔ Cairo,
le Egipte. Eye menɔ afɔ ɖem le afima, eye Gbɔgbɔ Kɔkɔe gblɔ be,
“Megayi fifi o.”
63 Mesusu be, “ɖeko mele esusum. Meƒle nye tiketi vɔ, mele nye mɔ
dzi. Ŋutsu ma le afima be yeava kpem, hatsotso blibo la, sukuwo kple
bubuawo.”
64 Megazɔ yi ŋgɔgbe vie, eye Gbɔgbɔ la gblɔ be, “Mègayi o!
Mègaxayi o.”
65 Megbugbɔ yi tiketidzrala la gbɔ, megblɔ be, “nyemagaƒle tiketi
la o. Medi be mayi ɖe Athens, le Helanyigba dzi, ayi ɖe Mars
Togbe la dzi.
66 Eye wògblɔ be, “Enyo, woŋlɔ ɖe wò tiketi la dzi be Yerusalem,
amegã.”
67 Megblɔ be, “Medi be mayi ɖe Athens tsɔwu be mayi Yerusalem.”
Gbɔgbɔ Kɔkɔe la le lalam, gaƒoƒo ma meɖo haɖe o. Ɖeko mesɔ ɖe dzi
tututu o.
68 Milé ŋku ɖe eŋu:

…míatre mía Mawu ƒe dɔtsɔlawo ƒe ŋgonu,
Wòle gbɔgblɔm bena, Migawɔ vɔ̃ anyigba,…vaseɖe esime

mía…míatre mía Mawu ƒe dɔtsɔlawo ƒe ŋgonu o. (amesiame
nya bena ema nye Gbɔgbɔ Kɔkɔe ƒe Nutrenu; milé ŋku ɖe
ŋu)
Eye mese amesiwo nu wotre la ƒe xexlẽme:…(azɔ, ne menye

Yudatɔwo wonye o la, milé ŋku ɖe esia ŋu) …eye wotre ame

akpe alafa ɖeka blaene vɔ ene nu le Israel viwo ƒe toawo katã
me. (Trɔs̃ubɔla aɖeke mele wo me o. Ema nye nuwuwuɣi)

69 Milé ŋku ɖe ŋu! Le Yuda ƒe toa me la, akpe wuieve; le Ruben ƒe
toa me la, akpe wuieve; keke va yi, Gad, akpe wuieve; Naftali, kple—
kple—kple wo katã keke ɖo Aser, kple—kple Zabulon, kple Israel
ƒe to wuieveawo katã. Ke wuieve teƒe wuieve le nuka? Akpe alafa
ɖeka blaene vɔ ene. Emawoe nye ame akpe alafa ɖeka kple blaene vɔ
eneawo, Yudatɔwoe! Menye Trɔs̃ubɔlawo o, Yudatɔwoe! Ema meɖo
naneke awɔ kple Ŋugbetɔ la o. Ekema Yehowa Ɖasefowo da ƒu le
woƒe nufiafia me. Biblia gblɔe eme kɔ ƒã be wonye “Yudatɔwo,”
ke menye Trɔs̃ubɔlawo o. Wonye Mawu ƒe dɔtsɔlawo, ke womebu
Trɔs̃ubɔlawo kpɔ be wonye dɔtsɔlawo o. Míenye viŋutsuwo kple
vinyɔnuwo, menye dɔtsɔlawo o.
70 Mixlẽ Eƒe susɔea. Sigbe ŋutsu si le govivi ɖum, hegblɔ be, “Evivi
ŋutɔ, gake mina via ɖe mí kpee.” Esɔ gbe, Esɔgbɔ le Mawu si le afisia.
Azɔ, mide dzesii ko. Azɔ, azɔ míeɖo kpukpui 8 lia dzi:

Eye le Zabulon ƒe toa me la…tre ame akpe wuieve nu. Katã
le Yosef ƒe toa me la wotre ame akpe wuieve nu. Le Benyamin
ƒe toa me la wotre ame akpe wuieve nu.

71 Mikpɔea, Yohanes, esi wònye Yudatɔ ta la, edze si wo dometɔ
ɖesiaɖe, ekpɔ Israel to wuieveawo; ame akpe wuieve tso to sia to me,
wuieve teƒe wuieve si nye akpe alafa ɖeka blaene vɔ ene. Woawoe
ma, menye Hame lae o, Yudatɔwo. Biblia gblɔ le afisia be, wo katã
wonye “Israel viwo,” to ɖesiaɖe kple eƒe ŋkɔ.
72 Azɔ milé ŋku ɖe eŋu, kpukpui 9 lia:

Nusiawo megbe la (azɔ Ŋugbetɔ la va le afisia)…
Le nusiawo megbe la mekpɔ,…kpɔ ɖa, ameha gã aɖe, si amea

ɖeke mate ŋu axlẽ o la,…
73 Afima nye miaƒe gbedoxɔ ŋudzɔlawo, wonye ame akpe alafa
ɖeka blaene vɔ ene, ame ʋeea ɖewo ko, emae nye gbedoxɔ ŋudzɔla
ʋee siwo le anyi nɔ ge kple Ŋugbetɔ la; wonye Eƒe—Ekplɔlawo ko.
Ema nye ame akpe alafa ɖeka blaene vɔ eneawo, wonye Ŋugbetɔ la
kplɔlawo; gbedoxɔ ŋudzɔlawo.
74 Milé ŋku ɖe eŋu! Godoo la, menya be mitrɔ yi 14 lia dzi le afisia,
agblɔ be, “Tsyo, woli kple Ŋugbetɔ la afisiafi si woyina…” Nyateƒee!
Ɖeko woyina kple fiasrɔ̃ la le afisiafi si wòyi. Nyateƒee! Gake nuka
wonye? Womenye naneke wu amekplɔlawo o, eye nenema tututu
Ŋɔŋlɔ la gblɔ tso eŋu le afisia.
75 Mide dzesi:

Eye le nusiawo megbe la mekpɔ,…kpɔ ɖa, ameha gã si amea
ɖeke mate ŋu axlẽ o la, tso dukɔ sia dukɔ,…kple to sia to,…
dukɔ sia dukɔ, kple gbegbɔgblɔ sia gbegbɔgblɔ,…(emae nye
Ŋugbetɔ si tso Trɔsubɔlawo dome gbɔna, esɔ gbe) …wotsi
tre…ɖe Alẽvi la ŋku me, (woƒe Ɖela ema, Alẽvi la, menye se la
o; Alẽvi la, Amenuveve) …wodo awuʋlaya ɣiwo,…(milé ŋku
ɖe eŋu, le minuti ʋeea ɖewo me, ne miakpɔ ɖa be awuʋlaya
ɣiwo menye ame kɔkɔeawo ƒe dzɔdzɔenyenye o mahã)…eye
wolé debayawo ɖe asi;
Eye wodo ɣli kple gbe gã,…(ne esia menye Pentekoste ƒe

nyɔnyɔ̃ aɖe o la, ke nyemese eɖe kpɔ o)…nɔ gbɔgblɔm be,
Xɔname nanye mía Mawu si bɔbɔ nɔ fiazikpui dzi, kple Alẽvi la
tɔ.
Eye mawudɔlawo katã le tsitre ƒo xlã fiazikpui, kple amegã

xoxoawo kpakple nu gbagbe eneawo,…eye wotsyɔ̃ woƒe mo
anyi… ɖe fiazikpui la ŋgɔ, eye wodo gbe ɖa na Mawu,
Nɔ gbɔgblɔm bena, Amen: Kafukafu,…kple ŋutikɔkɔe,…kple

nunya,…akpedada,…kple bubu,…ŋutete, kple ŋusẽ, woana
mía Mawu la tso mavɔ yi mavɔme. Amen.

76 Ema ɖe gbe abe asaɖame takpekpe ŋɔli ene, alo oa? Eya nye
ge wòala! Amekawoe nye ma? Ame akpe alafa ɖeka blaene vɔ
eneawoea? Kura koŋ o! Xexlẽme gã sia si amea ɖeke…tso du sia du,
gbegbɔgblɔ sia gbegbɔgblɔ, kple dukɔ sia dukɔ me. Màte ŋu akpɔe
oa, xɔnye vevi?
77 Azɔ mile ŋku ɖe ŋu, mixlẽ Nua ko. Azɔ:

Eye amegã xoxoawo dometɔ ɖeka ɖo ŋu, gblɔ nam bena,
Amekawoe nye esiawo eye…siwoe do awuʋlaya ɣiwo? eye
afika wotso mahã?

78 Amegã xoxo la gblɔ na Yohanes, amesi nye Yudatɔ si dze si ame
akpe alafa ɖeka blaene vɔ eneawo, gblɔ be, “Azɔ, ènya wo, Yudatɔwo
wo katã wonye. Ke amekawoe nye esiawo? Afikae wotso?” Mikpɔ
nusi amegã xoxo la gblɔa? “Amegã xoxoawo dometɔ ɖekae ɖo ŋu,”
(ema nye amegã xoxowo dometɔ ɖeka si le Fiazikpui la ŋgɔ) “eɖo ŋu
nam gblɔ be, ‘Amekawoe nye esiawo do awuʋlaya ɣiwo? Eye afika
wotso? Azɔ, mí katã míenya Yudatɔwo kple woƒe nubabla la kple
bubuawo, ke afika esiawo tso?’” Azɔ mile ŋku ɖe ŋu:

Eye megblɔ nɛ bena, Aƒetɔ, wòe nyae. (“Nye—nye—
nyemenya o,” Yohanes gblɔ be, “ɖeko wòkpe wum.
Nyemenya o.”) Eye wògblɔ nam bena, Amesiawoe nye ame
siwo do go tso xaxa gãwo me, (“To xaxa kple afɔku geɖe
siawo me, fuwo kple mɔtetrewo me, meva ɖo xoxo.”



14 NYA SI WOGBLƆ LA

Mikpɔea?) …amesiawo do go tso xaxa gã la me, eye wonyã
woƒe awuwo,…(le hamea mea? Ema nya se nyuiea?) …
wonyã woƒe awuwo, eye wowɔe ɣie le Alẽvi la ƒe ʋu me.

…eyata wole Mawu ƒe fiazikpui la ŋgɔ, eye wosubɔ Nɛ zã
kple keli… (amekae subɔam le nye aƒe me? Srɔñyee. Ele
teƒea?)…eye le Eƒe xɔ la me:… (eyae nye amesi nɔa anyi
kplim le nye aƒe me kple nye nunɔamesiwo me, srɔñye
ye. Eyae nye amesi nɔa anyi kplim, nyã nye awuwo nam,
hedzraa nuwo ɖo da ɖi nam) …eye amesi bɔbɔ nɔ fiazikpui
dzi la anɔ wo dome. (Oo, míatɔwo, mise ɖa!)

Eye dɔ megale wo wu ge akpɔ o,…(ewɔ sigbe wodo kpo
nuɖuɖua ɖewo sinu esi wogbɔna) …tsikɔ hã megale wowu
ge akpɔ o; eye ɣe, kple ŋdɔkutsu megale wo ɖu ge o.
Elabena Alẽvi si le fiazikpui la titina la anyi wo, eye wòakplɔ

wo ayi agbetsi dzidzi la gbɔ: eye Mawu atutu…aɖatsiwo katã
ɖa le woƒe ŋkuwo me. (Eyae nye ma le afii, afimae miaƒe
Ŋugbetɔ la le)

79 Afimae miaƒe ame akpe alafa ɖeka blaene vɔ eneawo le, afimae
miaƒe dɔtsɔlawo le. Ekema “Fiaɖuƒe la me viwo la” le afii la, nɔvi lɔlɔ̃
si bia biabia la, enye…amesi bia biabia tɔxɛ sia. Mesusu be ɖewohĩ
meɖe asi le eŋu ɖe megbe afisia le…nane me, gake “ne wotsɔ wo ƒu
gbe la,” menye egɔme enye be woatsɔ wo ƒu gbe le Mawu ƒe susu me
o. Woɖe wo ɖa le gbɔgbɔme ƒe viɖewo me hena ɣeyiɣi aɖe. Mikpɔea,
hena ɣeyiɣi ʋeea ɖe ko.
80 Elabena, esi nyagblɔɖila kpɔ Israel le ŋkeke sia si me wòle vava
ge le la, egblɔ be, “Enyo, ɖe Israel aganɔ anyi esime woaɖe Sabat ɖa,
hafi—hafi wogadzraa nu le Sabat dzi abe ŋkeke ɖesiaɖe ko ene, kple
nusiawo katã?” Egblɔ be, “Enyo, ɖe Nà—ɖe Nà…Ɖe woaŋlɔ Israel be
gbidigbidia?”
81 Egblɔ be, “Aleke gbegbe dziƒo kɔ tso anyigba gbɔ? Aleke gbegbe
anyigba gogloe? Dzidzee kple ati si le ŋgɔwò.”

Egblɔ be, “Nyemate ŋui o!”
82 Egblɔ be, “Nenema ke nyemaŋlɔ be Israel akpɔ o.” Kura koŋ o!
Womaŋlɔ Israel be o.
83 Eyata, mikpɔea, tegbetegbe kple Mavɔmavɔ la nu eve si to vovo
eve wonye. Wotsɔ Israel ƒu gbe, gake menye le Mawu ƒe susu me o.
Eye Paulo gblɔe le afisia, ne ɖe mekpɔ…ɣeyiɣi hesrɔẽ la, ekema mate
ŋu ake ɖe Ŋɔŋlɔ kpukpui si…Mate ŋu atɔ asi wo dzi na mi, mikpɔea,
si va nye susu me.

84 Paulo nɔ nu ƒom le afisia, gblɔ nenema na mí Trɔs̃ubɔlawo be
míkpɔ nyuie, le míaƒe zɔzɔ me kple nuwɔna me. Mikpɔea? Elabena
ne Mawu mekpɔ alɔ gbãtɔ ƒe nublanui o la, mikpɔea, ke ɖeko wodo
míawo ɖe eme, mikpɔea,…Eye Israel, si wogbã eƒe ŋkuwo hena
ɣeyiɣia ɖe, nenema wògblɔ. Hena ɣeyiɣia ɖe, wogbã Israel ƒe ŋkuwo.
Esɔ gbe, gake woaklo nu ɖa le woƒe ŋku dzi. Ke ema nye gbesigbe
woadzi Trɔs̃ubɔla mamlea ɖe Mawu ƒe Fiaɖuƒe la me, ekema woaɖe
nutsyɔnu la ɖa le Israel ƒe ŋkuwo dzi. Eye woagblɔ be, “Esiae nye
Mesia Amesi míekpɔ mɔ be míakpɔ la.” Ele teƒe, gake Trɔs̃ubɔlawo ƒe
agbo la atu (aɖakaʋu la le—le tutu), amenuvevea ɖeke megasusɔ—
megasusɔ na Trɔs̃ubɔlawo le ɣemaɣi me o.
85 Azɔ, megble ɣeyiɣi fũ ɖe biabia ɖeka ŋu. Eye amea ɖe agblɔ be,
“Azɔ meɖo tɔnye dzi o.” Enyo, míaɖe abla akpɔ ɖa be míate ŋu aɖo
egbɔ o mahã.
86 Esɔ gbe, diditɔa ɖe—ɖee nye si. Ke le akpa sia kpa la nusi nyɔnu
la bia alo ŋutsu la bia, alo amesiame si wònye la, ele teƒe.
53. Ɖe mele eme be Aƒetɔ Yesu meku na xexeame katã oa, medi

be magblɔ be na amesiame le xexeame, ke boŋ…(azɔ, maɖe
esia gɔme, gake emea…nyɔnua alo ŋutsua, amesiame si wònye
la…Edze sigbe nyɔnu ƒe nuŋɔŋlɔ ene)…ke boŋ ɖe amesiwo—
boŋ ɖe amesiawo le xexeame ƒe akpa sia akpa, si Fofo la
tsɔ Nɛ la ta oa? Nenem mesiawo si ke doŋgɔ na xexeame
gɔmeɖoanyi la, Mawu ɖo ɖi na Agbe Mavɔ, esime wotia wo
le Eya Ŋutɔ ƒe lɔlɔñu nyuie nu?

87 Nyateƒe vavã, ele teƒe! Ele teƒe tututu. Yesu ku ɖe…menye ko
be…Tameɖoɖoa ɖe le esi.
88 Agoo míakpɔ, mexɔe se be…Me—mexɔe se be woxlẽ…biabia aɖe
va kuɖe esia ŋu:
54. Ŋɔŋlɔa gblɔ na mí ɖikeke manɔme be amesiawo nye

amesiwo mele—mele ɖeɖe kpɔ ge o. Eyaŋuti…
89 Esia sɔ gbe tututu. Ŋɔŋlɔ la gblɔ na mí bena amewo li si Mawu
ɖo ɖi doŋgɔ hena fɔbubu.
90 Ɖe miedi be miaxlẽ esia, bene ɣesiaɣi la esia nagatso miaƒe susu
me oa? Esɔ gbe, mina míake Yuda ƒe—ƒe Agbalẽ azɔ, Yuda le nu ƒom
le afisia.

Yuda, Yesu Kristo ƒe dɔla, kple Yakobo nɔvi la, ŋlɔ ɖo ɖe
amesiwo woyɔ eye wowɔ wo kɔkɔe le Mawu Fofo la me, eye
wòdzra wo ɖo le Yesu Kristo me la:

91 Mikpɔ amesiwo wòŋlɔ Esia na? Menye na nuvɔw̃ɔla o, menye na
nyanyuiekaka takpekpe ko o, ke boŋ na amesiwo woyɔ hewɔ kɔkɔe.
Mikpɔea, amesiwo le Fiaɖuƒe la me vɔ xoxo.

Nublanuikpɔkpɔ, kple ŋutifafa, kple lɔlɔ,̃ nasɔ gbɔ ɖedzi na
mi.
Lɔlɔt̃ɔwo,…medo vevie ŋutɔ be maŋlɔ nya le mi katã miaƒe

xɔxɔ la ŋuti, aɖo ɖe mi la, eye be maŋlɔe atsɔ axlɔ̃ nu…mi bene
miaʋli xɔse si wode asi na ame kɔkɔewo zi ɖeka ɖe ɣeyiɣiawo
katã nu la ta.
Elabena amea ɖewo va tra ɖe eme dzaa, amesiwo woŋlɔ ɖi

tso blema ke hena ʋɔnudɔdrɔ̃ sia,…(aleke?) …amesiwo trɔa
Mawu ƒe amenuveve yina ɖe agbe baɖa nɔnɔ me,…

92 Woɖo ɖi tso blema! Menye bena Mawu nɔ anyi ɖe fiazikpui dzi,
hegblɔ be, “Maɖe ame sia, Mabu ame keme o.” Menye nenemae o!
Mawu ku, eye esime Yesu ku la, avuléle la li na anyigba katã na ame
ɖesiaɖe. Gake Mawu, to nyanyaɖi dzi…Menye bena Edi o…Medi be
amea ɖeke natsrɔ̃ o. Edi be amesiame nakpɔ ɖeɖe. Emae nye Eƒe—
emae nye Eƒe tameɖoɖo Mavɔ la. Gake ne Enye Mawu la, Enya amesi
lakpɔ kple amesi makpɔ ɖeɖe o. Ne Menya o la, ekema Menye Mawu
seƒemanɔsitɔ o. Eyata Biblia fia esia. Bena míate ŋu…
93 Ne ɖe ɣeyiɣi le mía si be míatrɔ yi afisia le Romatɔwo, ta 8 lia
me, eye miate ŋu axlẽe. Romatɔwo, ta 9 lia, teƒe bubu geɖewo le
Biblia me. Efesotɔwo, ta 1 tɔ. Ke miate ŋu akpɔe bena Mawu ƒe tiatia
la, bene wòate ŋu anɔ te sesĩe la, Mawu na nubabla la semanɔŋue.
Edɔ Yesu ɖa be wòaku ɖe amesiwo Wònya ɖi la ta. Mikpɔea?
94 Menye agblɔ ko be, “Enyo, migblɔ be Mawu menya ne akpɔ ɖeɖe
alo makpɔ ɖeɖe oa?” Mawu nya be nàkpɔ ɖeɖe, alo ne nàkpɔ alo
màkpɔ ɖeɖe o, hafi xexeame nava dze egɔme, ne menye nenema o la
menye Mawu Wònye o.
95 Ɖe mienya nyagbe seƒemanɔsi ƒe gɔmeɖeɖea? Mikpɔ…midi le
nyadigbalẽ me ne miakpɔ nusi enye nyagbe seƒemanɔsi ƒe gɔmeɖeɖe.
Nukaŋutie, Enya yɔe ɖesiaɖe si ava nɔ anyigba dzi, togbato ɖesiaɖe,
tagbatsutsu ɖesiaɖe, dɔlekui ɖesiaɖe. Enyae hafi wova dzɔ ɖe
xexeame, nemenye nenem o la menye Mawu Wònye o. Kakaɖedzitɔe
la, Enyae. Esɔ gbe.
96 Ale, le afima la, Mawu ma—mate ŋu agblɔ be, “Matsɔ wò, aɖo wò
ɖe dzomavɔʋe me; eye matsɔ wò ya, aɖo wò ɖe Dziƒo.” Mawu di be
mia kple eve miayi Dziƒo. Gake to nyanyaɖi dzi la Enya be ame ɖeka
lava nye alakpatɔ, eye ame kemea ava nye ame ɖɔʋui kple Kristotɔ.
Mikpɔea? Eyata ele be Wòadɔ Yesu ɖa be wòaku, be wòaɖe ame ma
si Wònya ɖi be edi be yeakpɔ ɖeɖe la. Mise egɔmea?



BIABIAWO KPLE ŊUÐOÐOWO HEBRITƆWO AKPA I 17

Azɔ mikpɔ afii ɖa:
Ŋɔŋlɔawo gblɔ na mí ɖiketɔe bena amesiawo nye amesiwo
makpɔ ɖeɖe o.

55. Ekema ne avuléle li na…Adam ƒome la katã la, eye amea
ɖewo bu elabena womete ŋu lé ŋugbedodo la o, alo
mɔnukpɔkpɔ la o ɖe, ɖee…lɔlɔñu…faa…makpɔ-…makpɔ
ŋusẽ wu Mawu Ŋusẽkatãtɔ ƒe ɖoɖo kple tameɖoɖo Mavɔwo
o mahã? Ɖe wòanye be…(Azɔ ame la, le biabia evelia sia me,
le biabiam.) Ɖee ame ƒe lɔlɔñu faa makpɔ ŋusẽ wu Mawu
Ŋusẽkatãtɔ ƒe ɖoɖo kple tameɖoɖo Mavɔwo o mahã?

97 O, nɔviŋutsu alo nɔvinyɔnu. Kura koŋ o! Naneke meli kpɔ ŋusẽ
wu…Ame ƒe lɔlɔñu la mate ŋu asɔ kple—kple Mawu ƒe ʋɔnudɔdrɔ̃ ƒe
tameɖoɖo Mavɔ o. Mate ŋu anye nenema o, mikpɔea.
98 Azɔ, wò nyabiase gbãtɔ la sɔ gbe. Wò nyabiase evelia la mate
ŋu anye nenema o, xɔñye. Elabena kpɔ ɖa, kpɔ alesi woŋlɔ ɖe afisia
ɖa, kpɔe: “Ɖe ame ƒe lɔlɔñu faa makpɔ ŋusẽ wu Mawu Ŋusẽkatãtɔ ƒe
ɖoɖo kple tameɖoɖo Mavɔ o mahã?” Tsyo, kura koŋ o. Aleke ame
ƒe lɔlɔñu ate ŋu akpɔ ŋusẽ wu Mawu Ŋusẽkatãtɔ ƒe tameɖoɖo? Ame
le eƒe ŋutilã ƒe nɔnɔme me be wòaɖo lɔlɔñu na nusi wòdi la, nakpɔ
ŋusẽ wu nusi anye Mawu Mavɔ, deblibo tɔa? Kura koŋ o! Mate ŋu
anye nenema o, mikpɔea. Mawu Mavɔ, Amesi ƒe tameɖoɖo deblibo
la, aleke miate ŋu agblɔ be ŋutilãme me a—aɖe le afisia, meka alesi
wòle dzɔdzɔe o (eye ate ŋu anɔe hã), eƒe tameɖoɖowo mate ŋu asɔ
le goa ɖeke me kple esia: si—si nye Mawu Ŋusẽkatãtɔ ƒe tameɖoɖo
Mavɔ la o.
99 [Nɔvinyɔnua ɖe ƒo nu na Nɔviŋutsu Branham—Tala.] Ɛ.̃
[“Taflatse. Ɖeko medi be mabia biabia aɖe, eye—eye mèse nusi
medi be magblɔ le afima gɔme nyuie o.”] Ɛ̃ ɖe, esɔ gbe, nɔvinyɔnu.
[“Nyemexɔe se nenema kura o, Gbɔgblɔm mele be ‘Mawu ƒe
tameɖoɖo Mavɔ la kpe wu amegbetɔ ƒe lɔlɔñu sã.’”]
100 Esɔ gbe. Oo, enyo, ekema nye—nyemexlẽe nyuie o, mikpɔea.
Esɔ gbe. Ɛ,̃ ekema nyawò dzɔ blibo, nɔvinyɔnu. Nyemenya be wò—
wò biabia wònye o. Esɔ gbe. Gake, mikpɔ, alesie mese eme le afisia
la, mikpɔea,…Azɔ ago makpɔ, “Eli na Adam ƒomea katã, gake amea
ɖewo bu elabena womete ŋu lé mɔnukpɔkpɔ la na wo ɖokuiwo—
wo ɖokuiwo o, ɖe manye be ame ƒe lɔlɔñu faa akpɔ ŋusẽ wu Mawu
Ŋusẽkatãtɔ ƒe ɖoɖo kple tameɖoɖo Mavɔwo o mahã?” Mikpɔea,
ɖe boŋ me—meɖe wò susu la me baɖa. Ɛ,̃ Mawu Ŋusẽkatãtɔ ƒe
tameɖoɖo Mavɔ la. Enyo, nya la ɖɔ ɖo.

101 Mesusu be amesiame se esia gɔme. Ne miese egɔme la, mikɔ
miaƒe asiwo ɖe dzi. Enye—enye be Mawu Ŋusẽkatãtɔ ƒe tameɖoɖo
Mavɔ, akɔkɔ wu godoo—akɔkɔ wu nusi ame ate ŋu awɔ sã.

Azɔ:
56. Nyemese kekeli si va nyɔnyrɔ̃ le tsi me dzi la gɔme o, le

Mateo ta 28 lia ƒe kpukpui…19 lia me. Esia gɔme ɖe?
102 Enyo, azɔ, ɖewomahĩ maxɔ wu minuti ɖeka le asinye o. Ke mina
amea ɖe naʋui ɖe Mateo me kplim, ne mialɔ,̃ ta 28 lia, eye kpukpui
19 lia. Eye míakpɔ, nusi tututu amea le…blaeve vɔ atɔ…̃Azɔ, Esia
ana be nàsẽsẽ nenye be nànɔ anyi Kplii ko. Esia—Esia nyo, mikpɔea.
Menye nyanyuikaka ye o, gake Enye…
103 Azɔ míele…Azɔ afisiae amewo dina be yewoagblɔ le be, “Biblia
ƒe nyawo tsi tre ɖe wo ɖokui ŋu.” Azɔ, medi be amea ɖe naʋui ɖe…
kpe ɖe Mateo 28:19 ŋu. Alo, o, medi be amea ɖe nake…Mateo 28:19.
Medi be amea ɖe nake Dɔwɔwɔwo 2:38. Wò Biblia le asiwò le afima,
Nɔviŋutsu Neville?
104 Eye medi be miaxlẽe na mia ɖokui azɔ. “Eye matsɔ ɖeklemiɖeɖe
gobii aɖe afia mi le Biblia me. eye alesi ke—ke Biblia…Amewo
gblɔna be ‘Biblia metsia tre ɖe Eɖokui ŋu o,’ Medi be miatsɔ esia
de dɔwɔwɔ me.”
105 Eye esia wɔ be agbalẽnyala gãwo ƒe ta fu. Gake Ele—Ele bɔbɔe.
Azɔ maxlẽ Mateo 28:19, miawo mikplɔm ɖo. Eye mia dometɔa ɖewo
miaʋu Dɔwɔwɔwo 2:38, ɖe gbesɔsɔ me. Madze egɔme le kpukpui 18
lia dzi, ta siae wu Mateo nu:

Eye Yesu te va wo gbɔ ƒo nu na eƒe nusrɔ-̃…ƒo nu na wo, gblɔ
bena, Wotsɔ ŋusẽ katã de asi nam si le dziƒo kple anyigba dzi.
(afika Fofo la ƒe ŋusẽ le?)

106 Ne wotsɔ ŋusẽ katã si le Dziƒo kple anyigba dzi na Yesu la, ekema
ŋusẽa ɖeke megale Mawu si o, Menye nenema? Alo ŋutinya ko gblɔm
Wòlea? Ahatse kam Wòlea? Numa tututu gblɔm Wòle! Miexɔe se
bena Numa tututu gblɔm Wòle oa? Enyo, ne wotsɔ ŋusẽwo katã de asi
Nɛ la, afika Mawu ƒe ŋusẽ ya le azɔ? Enye Mawu! Ema sɔ gbe tututu.
Nua katã koe ma. Ye katã koe nye nua. Mikpɔea, Enye Mawu; ne
menye nenem o la amea ɖe le afima, si si ŋusẽ nɔ tsã, eye megale esi
o. Mikpɔea? Eyata Esia mate ŋu—mate ŋu atsaka na wò o. Míakpɔ
numa le esia me tututu le nu ɖeka ma ke si le afii la me. Esɔ gbe:

…Wotsɔ ŋusẽwo katã si le dziƒo kple anyigba de…si le dziƒo
kple anyigba dzi.
Miheyi,…ɖawɔ dukɔwo katã woanye nusrɔl̃awo, mianyrɔ̃ wo

ɖe Fofo la, kple Vi la, kpakple Gbɔgbɔ Kɔkɔe la ƒe ŋkɔa me:

Miafia wo bena woawɔ nusiwo katã Meɖo na mi la:… eye
kpɔ ɖa, Nye la meli kpli mi ɣesiaɣi, gɔ̃ hã vaseɖe xexeame ƒe
nuwuwu.

107 Dɔwɔwɔwo 2:38, azɔ amea ɖe nexlẽe. Milala vie gbɔ. Dɔwɔwɔwo,
ta 2 lia, kpukpui 38 lia. Azɔ, miɖo to nyuie fifia, ne miagbɔ dzi ɖi
blewu, ekema míakpɔe azɔ. Azɔ, esia nye ŋkeke ewo megbe esi Yesu
gblɔe na wo, Mateo 28:19, “Miheyi, miafia nu dukɔwo katã, mianyrɔ̃
wo le Fofo la, kple Vi la, kple Gbɔgbɔ Kɔkɔe ƒe ŋkɔ me.”
108 Azɔ, Petro, le ŋkeke ewo megbe la…Womegagblɔ mawunya
bubua ɖeke o. Woyi ɖe dziƒoxɔ la me le Yerusalem, helala (ŋkeke
ewo) na Gbɔgbɔ Kɔkɔe la ƒe vava. Ame nenie nya nenema? Le nɔnɔme
sia me. Petro le afii, Petro sie Fiaɖuƒe la ƒe safuiwo le. Esɔ gbe, míakpɔ
nusi wòwɔ la ɖa. Mateo, alo medi be magblɔ be Dɔwɔwɔwo 2, mina
míatsɔ kpukpui 36 lia:

Eyata Israel ƒe me katã nanyae kɔtɛ bena, bena Yesu sia si
miawo…mieklã ɖe ati ŋu la, Mawu wɔe Aƒetɔ kple Kristo siaa.
“Aƒetɔ kple Kristo siaa.” Mewɔ yaa be, wotsɔ ŋusẽwo katã si le

dziƒowo kple anyigba dzi la de asi Nɛ o.
Ke esi wose esia la, etɔ woƒe dzi me, eye wogblɔ na Petro

kple…apostolowo mamlɛawo bena, Ŋutsu kple nɔviwo, nuka
wɔ ge míala?

Petro ɖo ŋu…Petro gblɔ na wo bena, Mitrɔ le miaƒe dzi
me, mia dome amesiame, nana woanyrɔẽ le Yesu Kristo ƒe
ŋkɔa dzi hena miaƒe nuvɔw̃o ƒe keke, eye miaxɔ Gbɔgbɔ Kɔkɔe
wòanye nunana.

109 Azɔ, ɖeklemiɖeɖe le afima, Mateo gblɔ be, “Minyrɔ̃ ame le Ŋkɔ:
Fofo, Vi, Gbɔgbɔ Kɔkɔe dzi,” eye Petro gblɔ le Dɔwɔwɔwo 2:38 me,
ŋkeke ewo megbe bena, “Mitrɔ le miaƒe dziwo me, eye woanyrɔ̃ mi
le Yesu Kristo ƒe Ŋkɔ dzi.”
110 Emegbe ɣeyiɣi bubu si wogaƒo nu—ƒo nu tso dzimetɔtrɔ, alo,
nyɔnyrɔ̃ ŋu, le Biblia me la, enye Dɔwɔwɔwo ta—ta 8 lia, esime Filipo
yi ɖe afima heɖe gbeƒã na…na—na Samariatɔwo. Ke woxɔ Gbɔgbɔ
Kɔkɔe, eye wonyrɔ̃ wo le Yesu Kristo ƒe Ŋkɔ dzi.
111 Ɣebuɣi si wogaƒo nu tso eŋu la, enye esime Trɔs̃ubɔlawo Xɔe,
Dɔwɔwɔwo 10:49:

Eye esime Petro…gale nya siawo gbɔgblɔ dzi la, kpɔ ɖa,
Gbɔgbɔ Kɔkɔe la dze…amesiwo…le wo sem dzi.
Elabena wose bena wole nu ƒom kple aɖewo, eye wole Mawu

dom ɖe dzi. Tete Petro gblɔ bena,

Alo amea ɖe ate ŋu axe mɔ na tsi be, esi míekpɔ
be amesiawo…xɔ Gbɔgbɔ Kɔkɔe la abe alesi míexɔe le
gɔmedzedzea me ene mahã?
Eye wòde se be woanyrɔ̃ wo le Aƒetɔ Yesu Kristo ƒe ŋkɔ la me.

112 Azɔ mina matsɔ nane le afisia, be mafia nu suea ɖe mi ko ale be
miagaŋlɔe be o; mele kpɔɖeŋu suea ɖe na ge. Matsɔe da ɖe…Ame
nenie nye dzidzi-…dukɔmetɔ vovovo si le xexeame? Etɔẽ li: Xam,
Sem, kple Yafet ƒe amewo. Ame nenie nya nenema? Míedo tso Noa
ƒe vi etɔ̃ mawo me. Ham ƒe amewo, Sem ƒe amewo…Yafet ƒe amewo
nye Anglo-Saxonwo, Sem ƒe amewo nye…Dzidzime etɔãwo, siwoe
nye: Yudatɔwo, Trɔs̃ubɔlawo, kple Yudatɔ kple Trɔs̃ubɔla afãafã. Azɔ,
mide dzesii, esime numa…ke esia enye Ham…Sem, Ham, kple Yafet.
113 Azɔ, zi gbãtɔ si wogblɔ nyɔnyrɔ̃ ƒe nya la, Yohanes Amenyrɔl̃ae
gblɔe. Ame nenie nya be enye nyateƒe? Esɔ gbe, mele esia tsɔ ge ada
ɖe afisia, le afisia ke la, Yohanes Amenyrɔl̃a ye. Eye Yohanes nyrɔ̃
amewo le Yordan tɔsisi la me, hede se na wo be woatrɔ le dzi me
eye woanɔ ɖoɖo me kple Mawu, eye woadzra woƒe nuwo, anyi ame
dahewo, eye asrafowo ƒe ga nadze wo ŋu, eye woanɔ ɖoɖo me kple
Mawu. Ame nenie nya nenema? Eye wonyrɔ̃ wo le Yordan ƒe tɔsisi la
me, menye ewu tsi ɖe wo dzi o, menye ekɔ tsi ɖe wo dzi o, ke boŋ
eɖi wo ɖe tsi me! Ne miexɔ Edzi se o la, nyadigbalẽ enye si, midii ne
miakpɔ be menye baptiso ye oa, esi ganye “anyrɔ,̃ aɖi ɖe tsi me, atsɔe
de egɔme, aɖi ame.” Azɔ, zi gbãtɔ si woƒo nu tso nyɔnyrɔ̃ ŋu kpɔ la,
enye ma.
114 Zi evelia si woƒo nu tso nyɔnyrɔ̃ ŋu la, Yesu ye dee asi na wo,
Mateo 28:19.
115 Ɣeyiɣi bubu si woƒo nu le nyɔnyrɔ̃ ŋu, nye Dɔwɔwɔwo 2:38.
116 Ɣeyiɣi bubu si wogaƒo nu le nyɔnyrɔ̃ ŋu, nye esi le Dɔwɔwɔwo
ta 8 lia me.
117 Ɣebuɣi si wogagblɔ nyɔnyrɔ̃ ƒe nya, enye le—le Dɔwɔwɔwo ta
10 lia me.
118 Emegbe míeva ɖo ɣeyiɣi si me Yesu gblɔ, le afisia be, “Miheyi,
ɖafia nu dukɔwo katã, mianyrɔ̃ wo le Fofo la, kple Vi la, kple Gbɔgbɔ
Kɔkɔe la ƒe Ŋkɔ me.”
119 Azɔ mina míakɔ Ŋɔŋlɔ sia me, gbã gbɔ. Megblɔe na mi bena
“Ŋɔŋlɔ ɖeka pɛ hã mele Biblia me si atsi tre ɖe bubu ŋu o.” Medi
be nàtsɔe vɛ nam. Mebia esia anɔ ƒe blaeve vɔ adẽ esi, ke nyemeke
ɖe eŋu haɖe o. Ŋɔŋlɔa ɖeke meli si tsitr-…Ne etsi tre ɖe Eŋu la, ekema
enye ame ƒe nuŋɔŋlɔ ƒe nya. Gbeɖe, amegã, ɖeklemiɖeɖea ɖeke mele
Biblia me o!

120 Azɔ miagblɔ esia be, “Ekae kuɖe ema ya ŋu?”
121 Le afii Yesu le tsitre le gbɔgblɔm be, “Miheyi, miafia nu dukɔwo
katã, mianyrɔ̃ wo le Fofo, Vi, Gbɔgbɔ Kɔkɔe ƒe Ŋkɔ me.”
122 Eye Petro trɔ va emegbe, hegblɔ bena, “Mitrɔ le miaƒe dziwo me,
mia dome amesiame, eye woanyrɔ̃ mi le Yesu Kristo ƒe Ŋkɔ dzi.”
123 “Miaƒe ɖeklemiɖeɖe lae ma le afima.” Edze nenema. Azɔ, ne ètsɔ
ŋutilãme susu le exlẽm, eye menye kple dzi si le ʋuʋu ɖi o la, anye
ɖeklemiɖeɖe.
124 Gake ne èʋu wò susu hexlẽ Esia la, “Gbɔgbɔ Kɔkɔe ɣla nusia ɖe
nunyala kple aɖaŋudzelawo,” Yesu gblɔ nenema, eye wòda akpe na
Mawu ɖe eta, “heɖe Esia fia vidzĩ siwo lɔ̃ be yewoasrɔ̃ nu la.” Ne susu
le asiwò, menye ɖokuitɔdidi ƒe susu o, ke boŋ dzi si lɔ̃ faa be yeasrɔ̃
nu la, Gbɔgbɔ Kɔkɔe afia wò nusiawo.
125 Azɔ ne mesɔ kplii o la…Nàgblɔ be, “Aleke nàwɔ anya be
yetɔ dzɔ?” Enyo, ne esɔ kple Ŋɔŋlɔ mamleawo. Ne mesɔe o la,
ɖeklemiɖeɖe aɖe dze ƒã le afima.
126 Azɔ medi be mabia mi biabia aɖe. Esiae nye ta mamlea le
Mateo me. Mate ɖe eŋu le nɔnɔme gblɔe aɖe me, ale be mia dometɔ
ɖesiaɖe…ɖeviwo hã nase Egɔme.
127 Le kpɔɖeŋu me, ne miele lɔlɔ̃ ŋutinya aɖe xlẽm, eye eƒe nuwuƒe
gblɔ be, “Eye Mary kple John wonɔ agbe emegbe le dzidzɔ me ɖaa.”
Enyo, nàbia be amekae nye John kple Mary la si nɔ agbe emegbe
le dzidzɔ me ɖaa. Azɔ, ne èdi be yeanya amesi nye John kple Mary
la, anyo na wò wu be nàtrɔ yi agbalẽ la ƒe gɔmedzeƒe aɖakpɔ amesi
nye John kple Mary la. Ekema nàgbugbɔ va afisia akpɔ amesi enye
Maria, kple ƒome si me wòdo tso; eye amesi nye John, kple ƒome si
me wòdo tso, kple nusi nye eƒe ŋkɔ tsã, eye alesi wowɔ ɖe srɔ,̃ kple
nusianu kuɖe eŋu. Ele teƒea?
128 Enyo, nu ɖeka ma ke wònye ne míele Biblia xlẽm le afisia.
Esime…Mikpɔ ɖa, Yesu megblɔ kpɔ be, “Miheyi mianyrɔ̃ amewo le
Fofo la ƒe ŋkɔ dzi, le Vi la ƒe ŋkɔ dzi, le Gbɔgbɔ Kɔkɔe ƒe ŋkɔ dzi o,” le
alesi trinitatɔ tɔwo nyrɔã ame nu. Ŋɔŋlɔa ɖeke meli na ema le Biblia
me o. Megblɔ kpɔ gbeɖe be, “Le ŋkɔwo me (ŋ-k-ɔ-w-o), ŋkɔwo” Fofo,
Vi, kple Gbɔgbɔ Kɔkɔe dzi o.
129 Egblɔ be, “Le ŋkɔ (ŋ-k-ɔ) ŋkɔ,” bubunu ɖeka dzi. Kpɔ wò Biblia
le afima nàkpɔ ɖa be ele eteƒe hã, Mateo 28, “Le Ŋkɔa dzi.”
130 Menye “le Fofo la ƒe ŋkɔ, le Vi la ƒe ŋkɔ,…” nenemae
mawunyagblɔla etɔd̃zixɔsela nyrɔã ame. “Le Fofo la ƒe ŋkɔ me, le
Vi la ƒe ŋkɔ me, kple le Gbɔgbɔ Kɔkɔe la ƒe ŋkɔ me.” Ema mele Biblia
me ŋutɔ hã o.

131 “Ekema le ŋkɔ me la…” Miagblɔ bena, “Enyo, ekema le ‘Fofo la,
Vi la, kple Gbɔgbɔ Kɔkɔe ƒe ŋkɔ me.’” Ekema Ŋkɔ tɔxɛ aɖe le afima.
132 Enyo, ɖe fofo nye ŋkɔa? Ame nenie nya be fofo menye ŋkɔ o?
Fofo nye bubuŋkɔ. Vi menye ŋkɔ o. Ame nenie nya be vi menye ŋkɔ
o? Ame nenie nye fofo le xɔa me afisia? Mikɔ miaƒe asi dzi. Ame nenie
nye vi le afisia? Mikɔ miaƒe asiwo dzi. Enyo, mia dometɔ ka ƒe ŋkɔe
nye “Vi”? Mia dometɔ ka ƒe ŋkɔe nye “Fofo”? Esɔ gbe, Gbɔgbɔ Kɔkɔe
menye ŋkɔ wònye o, Gbɔgbɔ Kɔkɔe nye nusi Wònye. Ame nenie nye
amegbetɔ le xɔa me afisia? Mikɔ asi dzi. Mikpɔea? Yee ma, Gbɔgbɔ
Kɔkɔe la nye nusi Wònye. Fofo, Vi, kple Gbɔgbɔ Kɔkɔe, wo dometɔa
ɖeke menye ŋkɔwo o; ŋkɔ aɖeke mele eme o.
133 Enyo, ekema, ne Egblɔ be, “Minyrɔ̃ ame le Fofo, Vi kple Gbɔgbɔ
Kɔkɔe ƒe Ŋkɔ me la,” anyo na mí wu be míagbugbɔ yi aɖadi Amesi
enye Fofo, Vi, kple Gbɔgbɔ Kɔkɔe la. Ekema mina míatrɔ yi Mateo ta
1 tɔ me, be míakpɔ Amekae nye Asimesi sia si ƒe Ŋkɔ ka me wòle na
mí be míanyrɔ̃ ame le. Eye míadze egɔme azɔ kple Mateo, ta 1 tɔ, eye
kpukpui 18 lia. Mixlẽ nyuie, mi katã.
134 Azɔ, wò amesi bia biabia la, medi be mawɔ sɔlidodo suea ɖe le
afisia. Azɔ matsɔ nu etɔ̃ da ɖe afisia ale be miase egɔme nyuie, (atsɔe
wɔ sɔlidodoe) Biblia siawo kple agbalẽwo, be míatsɔe wɔ sɔlidodoe.
135 Esɔ gbe, medi be mianɔ kpɔ yem tututu, eye amesiame nakplɔm
ɖo azɔ. Azɔ, esia si le afii la enye Mawu Fofo la. Esi le afii la enye
Mawu Vi la. Esi le afii la enye Mawu Gbɔgbɔ Kɔkɔe. Azɔ, ame
nenie le egɔme sem? Migblɔe ɖe yonyeme. Amekae nye amesi le
gɔme afii? [Ƒuƒoƒea gblɔ be, “Gbɔgbɔ Kɔkɔe.”—Tala.] Gbɔgbɔ Kɔkɔe.
Amekae nye esi le afisia? [“Fofo.”] Amekae nye esi le afisia? [“Vi.”]
Azɔ, nenemae trinitatɔwo xɔa edzi senae, Mikpɔea, ema tsɔ mí wɔ
trɔs̃ubɔlawo, akuaku alesi ko míate ŋui.
136 Yudatɔwo la; numatae màte ŋu awɔ naneke kple Yudatɔ o. Egblɔ
be, “Miate ŋu afli Mawu ɖe akpa kakɛ etɔ̃ me Atsɔe na Yudatɔ o.”
Ke, kura koŋ o, miate ŋu atsɔe na nye hã o. Mikpɔea? Gbeɖe, amegã.
Mawu ɖeka Wònye. Nenema tututue. Menye Mawu etɔ̃ o. Azɔ milé
ŋku ɖe alesi—alesi—alesi gbegbe Wòle bɔbɔe la ŋu.
137 Azɔ míele ekpɔ ge. Azɔ, amekae nye…Esia enye Ameka? Amea
ɖe nagblɔe azɔ. Mawu Vi la. Ele teƒea? Esia enye Vi la. Enyo, ekema
Eyama Fofo enye Mawu. Ele teƒea? Ame nenie xɔe se be Eyama Fofo
enye Mawu? Mikɔ miaƒe asi yi dzi. Ame nenie xɔe se be Mawu enye
Yesu Kristo Fofo? Esɔ gbe.

Ke Yesu Kristo ƒe dzidzi le ale:…
138 Azɔ míatrɔ yi be míakpɔ Amesi enye Fofo, Vi, kple Gbɔgbɔ Kɔkɔe,
si Mateo gblɔ be “minyrɔ̃ ame le Ŋkɔa me.” Mikpɔea, Ŋkɔ la; menye

ŋkɔwo azɔ o, elabena womate ŋu anye ŋkɔwo o, elabena ŋkɔ aɖeke
mele afima o.

Ke Yesu Kristo ƒe dzidzi le ale: Esime…wodo dada Maria
ŋugbe na Yosef, eye hafi wova kpe la, wokpɔ bena efɔ fu tso
Mawu Fofo la me. (Nenemae Biblia gblɔa? Nuka Biblia
gblɔ?)…wokpɔ bena efɔ fu tso Gbɔgbɔ Kɔkɔe la me.

139 Ekema esiawo dometɔ kae nye Eyama Fofo? Azɔ, Biblia gblɔ bena
esiae nye Eyama Fofo, eye Yesu gblɔ bena esiae nye Ye Fofo. Azɔ, wo
dometɔ Kae nye Eyama Fofo? Azɔ, ne Fofo eve le Esi la, azɔ nukae
kuɖe ŋu? Ne fofo eve le Esi la, Enye dzidehlɔm̃e vi.
140 Azɔ mina míagaxlẽ yi dzi vie:

Ke srɔã Yosef, si nye ame dzɔdzɔe la, menɔ didim be yeado
ŋukpee o la, ke ɖo tame bena yeagble ɖi le aɖaŋu me.
Gake esi wòle nusiawo ŋuti bum la, kpɔ ɖa, Aƒetɔ ƒe dɔla ɖe

eɖokui fiae le drɔẽƒe, gblɔ nɛ bena, Yosef, wò Dawid vi, megavɔ̃
srɔw̃ò Maria kpɔkplɔ va gbɔwò o: elabena fu si ke wòfɔ la tso…
[Ƒuƒoƒea gblɔ be, “Gbɔgbɔ Kɔkɔe la me”—Tala.]

141 Tso Nuka? Gbɔgbɔ Kɔkɔe la? Enyo, aleke Fofo la ate ŋu anye
Eyama Fofo, eye Gbɔgbɔ Kɔkɔe la aganye Eyama Fofo zi ɖeka ma?
Azɔ, ke Fofo evee le Esi ekem, ne ele teƒe nenema. O, amegã! Gbɔgbɔ
Kɔkɔe la ENYE Mawu. Gbɔgbɔ Kɔkɔe la ENYE MAWU. Eyata Mawu
kple Gbɔgbɔ Kɔkɔe la nye Ame ɖeka ma ke, ne menye nenem o la
Fofo eve le Esi.
142 Mikpɔea, míekpɔ amesi nye John kple Mary la, ɣeyiɣia ɖe megbe.
Esɔ gbe, míakpɔ be ɖe Petro kple Mateo nɔ etem kpɔm be woatsi tre
ɖe wo nɔewo ŋu alo o mahã, akpɔ be ɖe Ŋɔŋlɔa tsitre ɖe Eɖokui ŋua.
Enye gbɔgbɔme nugɔmesese ƒe anyimanɔmanɔ ko. Ele teƒe.

Ke esi wòle nusiawo ŋuti bum la…
143 Mexlẽ ema vɔ, kpukpui 20 lia. Azɔ kpukpui 21 lia:

Adzi ŋutsuvi,…(Ame Siae, esi tso esiawo me? Ame Ɖeka la,
Mawu.) …eye ke nàyɔ eƒe ŋkɔ be…(Nuka?) [Ƒuƒoƒea ɖo nya
ŋu, “YESU”—Tala.] …elabena eyae laɖe eƒe dukɔ la tso woƒe
nuvɔw̃o me.
…esia katã va me, bene…woawu nya si Aƒetɔ la gbɔ ɖi to

nyagblɔɖilawo dzi la nu, bena,
Kpɔ ɖa, ɖetugbui si menya ŋutsu o la le fu fɔ ge, eye wòadzi

ŋutsuvi, eye woayɔ Eƒe ŋkɔ be Imanuel,…si ƒe gɔmeɖeɖe enye,
Mawu li kpli mí.

144 Ekem ɖe amekae nye John kple Mary siwo nɔ agbe le dzidzɔ me
emegbe tegbee la? Amekae nye Amesi gblɔ bena, “Miheyi, miafia

nu dukɔwo katã, mianyrɔ̃ wo le Fofo, Vi, Gbɔgbɔ Kɔkɔe ƒe ŋkɔ me”?
Amekae nye Fofo la? Fofo, Vi, Gbɔgbɔ Kɔkɔe ƒe Ŋkɔ la? [Amea ɖe
agblɔ be, “Yesu.”—Tala.] Kakaɖedzitɔe, Eyae. Tsã ɖe, ɖeklemiɖeɖe
mele eme o. Tukuia ɖeke hã o. Ɖeko wòkɔ Ŋɔŋlɔ la me nyuie. Eyae
nye Fofo, Vi, kple Gbɔgbɔ Kɔkɔe la. Mawu nye (Imanuel) si nɔ anyi
kpli mí va nɔ ŋutilã gbadɔ me si woyɔ be “Yesu.”
145 Azɔ, ɖekanyenye ƒe nufiafia si le Ɖekanyenye hamea si la,
Kakaɖedzitɔe la nyemewɔ ɖeka kple ema o, asusu be Yesu le ɖeka
abe alesi wò asibide le ɖeka ene. Ele be fofo nanɔ esi. Ne mele Esi
o la, aleke Wòate ŋu anye Eya Ŋutɔ Fofo? Ke ne Eyama Fofo nye
ame sigbe alesi Trinitatɔwo gblɔna la, ekema Wodzi dzidehlɔm̃evie
kpakple fofo eve. Eyata, mikpɔe bena, mia kple eve la tɔ medzɔ be
miahe nya o. Mikpɔea?
146 Gake Nyateƒe si le eme lae nye, bena Fofo, Vi, kple Gbɔgbɔ Kɔkɔe
siaa, nye Ame ɖeka. [Nyaƒoka la ɖi ƒuƒlu—Tala.] …le ŋutilã ƒe agbadɔ
me nɔnɔ me, be wòaɖe nuvɔ̃ ɖa le xexeame. Esia sɔ gbe tututu, “Mawu
li kpli mí.” Azɔ, eyaŋuti, esime Mateo 28:19…
147 Azɔ, midzro Ŋɔŋlɔawo me kpɔ, eye ne miete ŋu kpɔ afiaɖe si ame
ɖeka le Biblia me la…(Azɔ mibu eŋu kpɔ, azɔ migana esia nato mia
ŋu ayi o.) …afiaɖe si wonyrɔ̃ amea ɖe le Biblia me le kpɔ le ŋkɔ, “Fofo
la,” kple “Vi la,” kple “Gbɔgbɔ Kɔkɔe me la,” mitrɔ va gbɔnye miagblɔ
nm be menye alakpatɔ, eye maŋlɔ dzesi ɖe megbenye azɔ to dua me.
Mele Ŋɔŋlɔawo me o, tso Mose I yi Nyaɖeɖefia. Gake amesiame le
Biblia me la wonyrɔẽ le Yesu Kristo ƒe Ŋkɔ me!
148 Miagblɔ be, “Lala vie gbɔ, mawunyagblɔla. Ke Yohanes ya ɖe?
Menyrɔ̃ ame le ŋkɔa ɖeke me kura o!”
149 Esɔ gbe, míekpɔ nusi dzɔ la; mina míake ɖe—ɖe—ɖe Dɔwɔwɔwo,
ta 19 lia me. Afimae míekpɔ Yohanes ƒe nusrɔl̃awo le. Wonyrɔ̃ wo
dome amesiame le Yesu Kristo ƒe Ŋkɔ me, ʋuu vaseɖe esime míekpɔ
ame hatsotso sia azɔ le afisia. Dɔwɔwɔwo, ta 19 lia. Ke mina míadze
nuxexlẽ la gɔme azɔ, eye míakpɔ Yohanes ƒe nusrɔl̃awo:

Eva me be,…esime Apolo (amesi nye senyala, trɔ dzime)
le Korinto la, Paulo to kɔkɔƒenutowo me yi…Efeso: eye wòkpɔ
nusrɔl̃a aɖewo, (wonye Yesu yomedzelawo)

150 Ne miade dzesi ta si doŋgɔ le afima la, wonɔ ɣeyiɣi nyuiwo
ŋudɔ wɔm ʋuu wonɔ ɣli dom henɔ dzidzɔ kpɔm. Ame nenie nya
be nyateƒee? Eye Akwila kple Priskila hã nɔ takpekpea me. Eye
woƒo Paulo kple Silas, hede wo gaxɔ me. Ele teƒea? Eye wova afisia,
hekpɔ Akwila kple Priskila. Eye woawo nɔ nyɔnyɔ̃ wɔm le Baptiste
mawunyagblɔlaa ɖe gbɔ, si ŋkɔe nye Apolo, eya tsɔ Ŋɔŋlɔawo nɔ kpe
ɖom ɖe dzi bena “Yesu nye Kristo.” Azɔ Paulo kpɔe:

…Paulo to kɔkɔƒenutowo me yi…Efeso:…kpɔ nusrɔl̃aa ɖewo,
Eye wògblɔ na wo bena, Tso esi miexɔ se la miexɔ Gbɔgbɔ

Kɔkɔe la mahã?…
151 Azɔ, xɔnye Baptistetɔ lɔlɔã, ne numa meƒo sɔ—sɔtiwo ɖa le miaƒe
mawuŋunusɔsrɔ̃ la te o fĩ, esime miegblɔ be yewo “xɔ Gbɔgbɔ Kɔkɔe
esime yewoxɔe se.”
152 Ke Paulo di be yeabia Baptistetɔ siawo se be, “Ɖe miexɔ Gbɔgbɔ
Kɔkɔe tso esimemiexɔe sea?” Azɔ mile ŋku ɖe nusi wogblɔ la ŋu:

…Eye woɖo ŋu nɛ bena, Míe nya hã kpɔ bena…Gbɔgbɔ Kɔkɔe
aɖe li o.
Eye wògblɔ na wo bena, Nuka dzi…(azɔ, ne miedi be miakpɔ

Helagbe ƒe nyadigbalẽ le afisia la, afia mi bena, “Ɖe aleke
dzi wonyrɔ̃ mi ɖo?”)…Nuka dzie…wonyrɔ̃ mi ɖo? Eye wogblɔ
nɛ bena, Le Yohanes te le afisia. Yohanes ye nyrɔ̃ mí.

153 Azɔ medi be mabia se: Ne miexɔ nyɔnyrɔ̃ ma la, ɖe miakpɔ
ŋudzedze le eŋua? Ame ma ke si kplɔ Yesu yi tɔa me, henyrɔ̃ Yesu
Kristo la, eya kee nyrɔ̃ nenem me siawo. Ema nye nyɔnyrɔ̃ aɖe si
nyo kaka: menye tsiwuwu o, menye tsideta o, gake ɖiɖiɖetsime le
Yordan ƒe tsi bublu xoxoe la me le teƒe ma ke si wonyrɔ̃ Yesu le.
Mibu eŋu kpɔ.
154 Paulo gblɔ be, “Ɖe miexɔ Gbɔgbɔ Kɔkɔe tso esime miexɔe se la
mahã?” Wo…e…

Wogblɔ be, “Míenya…ne Gbɔgbɔ Kɔkɔe aɖe li ŋutɔ hã o.”
Egblɔ be, “Aleke wonyrɔ̃ mi ɖo?”
Woɖo ŋu be, “Míexɔ nyɔnyrɔ.̃”
“Aleke wonyrɔ̃ mi ɖo?”
“Na Yohanes!”

155 Azɔ mile ŋku ɖe nusi Paulo gblɔ la ŋu. Milé ŋku ɖe afisia:
Eye wògblɔ na wo bena,…ɖe wonyr-…Na Yohanes…Eye

wo…
Eye ale Paulo gblɔ be, Yohanes nyrɔ̃ ame vavã…nyɔny-…

na dzimetɔtrɔ, egblɔ na…dukɔ la be, …woaxɔ amesi ava ɖe
yeyome la dzi se, emae nye, ɖe Yesu Kristo dzi.

156 Mikpɔea, ɖeko Yohanes nyrɔ̃ ame na dzimetɔtrɔ, gake nyɔnyrɔ̃
ɖe tsi me ɖe Yesu ƒe Ŋkɔ dzi la nye na nuvɔw̃o ƒe keke. Womewɔ
avuléle la haɖe le ɣemaɣi o, womate ŋu atsɔ nuvɔ̃ ake o. Azɔ…Ɖeko
wònye dzitsinya ƒe ŋuɖoɖo, abe le se la te ene. Luka 16:16, gblɔ bena,
“Se la kple nyagblɔɖilawo nɔ anyi vaseɖe Yohanes dzi, tso ekema dzi

la wole Mawufiaɖuƒe la gblɔm fia.” Azɔ mile ŋku ɖe eŋu. Eye…Milé
ŋku ɖe eŋu.

Eye Paulo gblɔ be-…(azɔ miɖo ŋku anyi)…Ɖe mie xɔ…
157 Kpukpui 5 lia—5 lia:

Ke esi wose esia la, wonyrɔ̃ wo (ake) le…Yesu Kristo ƒe ŋkɔ
me.

158 Ele teƒea? Ekema amesiawo hã, amesiwo le Dɔwɔwɔwo 2 me la,
wonyrɔ̃ wo le Yesu ƒe Ŋkɔ me. Wonyrɔ̃ Yudatɔwo le Yesu ƒe Ŋkɔ me.
Wonyrɔ̃ Trɔs̃ubɔlawo le Yesu ƒe Ŋkɔ me. Eye ame ɖesiaɖe le Biblia
blibo la katã me la wonyrɔẽ le Yesu ƒe Ŋkɔ me.
159 Azɔ midi teƒe ɖeka si wonyrɔ̃ ame tutɔa ɖe le kpɔ bubue, eye
matrɔ yi ɖe afisia atsɔe fia mi afisi Katoliko hamea xɔe le, hegblɔ be
miabɔbɔ ɖe ete. Hegblɔ be, “Ɖewo Protestantetɔa ɖewo ate ŋu akpɔ
ɖeɖe elabena Katoliko ƒe nufiafia suea ɖewo le wo si, sigbe nyɔnyrɔ̃
le ‘Fofo, Vi, kple Gbɔgbɔ Kɔkɔe’ ƒe ŋkɔ me ene; bena Katoliko hame
la kpɔ dzena be wòaɖɔli nu dzeani ma tso Yesu ƒe Ŋkɔ me, yi ‘Fofo,
Vi, kple Gbɔgbɔ Kɔkɔe me,’ eye Protestante hame la lɔ̃ ɖe edzi.” Esia
mewɔe o, metɔ te ɖe Biblia dzi. Mexɔ Biblia dzi se.
160 Miagblɔ be, “Nɔviŋutsu Branham, èna gbe amewo be woagbugbɔ
nyrɔ̃ woa?” Madamadatɔe! Paulo wɔe, le afisia.
161 Azɔ mile ŋku ɖe eŋu, mina míatsɔ Galatiatɔwo 1:8, ne míakpɔ
nusi Paulo gblɔ:

…ke nenye míawo, alo mawudɔla si tso dziƒo gɔ̃ hã, agblɔ
nyanyuie la bubui afia mi ɖe esi míegblɔ na mi teƒe la…nezu
busu.

162 Yee ma, “Nenye míawo alo mawudɔla aɖe.” Eye Paulo, ame ma
ke, na gbe be woagbugbɔ amewo anyrɔ̃ ake esiwo xɔ nyɔnyrɔ̃ si nyo
wu esi miexɔ la sã, nɔvinyeŋutsu; elabena Yohanes Amenyrɔl̃a la
nye Yesu Ŋutɔ nɔvia, nɔvia nɔgãnɔɖivitɔ; si nyrɔ̃ eya ŋutɔ nɔvia le
Yordan tɔsisi me, hegava nyrɔ̃ Yohanes ƒe nusrɔl̃awo. Eye Yesu gblɔ
be, “Ema mawɔ dɔ o!” alo Paulo ye Gblɔe, hena gbe wo be woagbugbɔ
anyrɔ̃ wo ake le Yesu Kristo ƒe Ŋkɔ me hafi woate ŋu axɔ Gbɔgbɔ
Kɔkɔe; esime wodo ɣli hekafu Mawu hewɔ ɣeyiɣi nyuiwo ŋudɔ vɔ,
hewɔ nyɔnyɔ̃ gã—gã aɖe, heɖo kpe edzi kpakple Biblia (kple woƒe
mawuŋunusɔsrɔ)̃ bena Yesu enye Kristo la megbe. Ame nenie nya be
emae nye Ŋɔŋlɔ la? Ta 18 lia. Kakaɖedzitɔe la eyae wònye. Yee ma.
Eyata nyabiasea ɖeke mele Eŋu o.
163 Azɔ ago mana nya vevia ɖe mi. Azɔ, medo le ɖoɖo la me kura o,
gake le Luka…Mateo, ta 16 lia me la. Yesu, esime woɖi tso toa dzi la,
Egblɔ be, “Ameka amewo gblɔna be Nye Amegbetɔvi la menye?”

164 “Amea ɖewo gblɔ be Ènye ‘Eliya,’ eye amea ɖewo be Ènye
‘nyagblɔɖilawo,’ eye amea ɖewo gblɔ be Ènye ‘esi, ema.’”
165 Egblɔ be, “Ke Ameka gblɔm miawo miele?”
166 Petro gblɔ be, “Wòe nye Kristo, Mawu gbagbe la ƒe Vi.”
167 Milé ŋku ɖe eŋu! “Woyra wò, Simon Bar-yona (Yona ƒe vi), ŋutilã
kple ʋu meɖe Esia fia wò o.” Amen!
168 Mikpɔea, ele be Wòava to gbɔgbɔme ɖeɖefia me. Ŋutilã kple ʋue
megblɔ na Abel kura be eda ƒu o (Kain, be eda ƒu o), megblɔ na
Abel kpɔ gbeɖe be “Kain da ƒu o.” Gake Enye ɖeɖefia si Abel xɔ,
“Ʋu wònye!” Míegbɔna ɖe biabia ma gbɔ le minuti ʋeea ɖewo me.
Ʋu wònye, menye atikutsetsewoe, nyã mí ɖa le Eden bɔ la me o. “Ʋu
wònye,” eye Abel, to gbɔgbɔme ɖeɖefia me la, woɖee fiae be Mawu
ƒe lɔlɔñu wònye be ʋue wònye, eye wòtsɔ, “To xɔse me,” Hebritɔwo
11:1 gblɔ be, “etsɔ numeme si nyo wu Kain tɔ la na Mawu. Esi ta,
Mawu xɔ eƒe numeme la.” Yee ma. Mikpɔea, etsɔe na to xɔse me, to
ɖeɖefia me.
169 Azɔ mile ŋku ɖe eŋu, “Ŋutilã kple ʋu meɖe esia fia wò o,” (eyi
tẽ ɖo Aƒetɔ Yesu gbɔ) “ke Fofo Nye si le Dziƒo lae ɖe Esia fia wò.
Eye le kpe gbadza sia dzi la (Yesu Kristo ƒe ɖeɖefia)…Le kpe gbadza
sia dzi matu Nye Ha la ɖo, eye tsiẽƒe ƒe agbowo mele Edzi ɖu ge o.”
Eyae nye nusi Wògblɔ. Gbɔgbɔme ɖeɖef-…“Eye mele egblɔm be wòe
nye Petro, eye Matsɔ Fiaɖuƒe la ƒe safuiawo ana wò. Eye nusi ke…
Elabena wò sie gbɔgbɔme mɔ si ʋu ɖe afisia kple Dziƒo dome la le.
Ŋutilã kple ʋu: mèxɔe tso seminari kura o, mèxɔe le sukudede me
o, mèxɔe le—le—le mawuŋunusɔsrɔ̃ aɖeke me o. Gake èkpɔ mɔ na
Mawu, eye Mawu ɖe Esia fia wò, eye vavã la enye Ŋɔŋlɔa ɖe si me
kɔ keŋ si bla Esia ɖekae. Mele egblɔm be wòe nye Petro, esɔ gbe, eye
matsɔ safuiawo ana wò; eye nusi ke nàbla le anyigba dzi la, Mablae
le Dziƒo; nusi ke nàtu le anyigba dzi la, Matui le Dziƒo.”
170 Ke Petro enye nyanuɖela le Pentekoste Ŋkekea dzi, esime wo
katã wonɔ vɔvɔm̃ be woaƒo nu la, ekɔ gbe dzi gblɔ bena, “Mi Yudea
ŋutsuwo kple mi amesiwo nɔa Yerusalem, minya esia eye mina nye
Nyawo nayi ɖe miaƒe towo me. Menye aha amesiawo mu abe alesi
miele bubum la ene o, elabena ŋkeke ƒe gaƒoƒo etɔl̃ia ko wònye, ke
esia nye nya si wogblɔ to nyagblɔɖila Yoel dzi. ‘Ava me le ŋkeke
mlɔeawo me,’ Mawu ye gblɔe bena, ‘Matrɔ Nye Gbɔgbɔ la akɔ ɖe
ŋutilã katã dzi. Miaƒe ŋutsuviwo kple miaƒe nyɔnuviwo agblɔ nya ɖi.
Eye ɖe Nye dɔlaŋutsuwo, kple nye dɔlanyɔnuwo dzi la, matrɔ Nye
Gbɔgbɔ la akɔ ɖo. Eye Mana nukunuwo nado ɖe dziƒo kple anyigba
dzi, eye dzo kple dzudzɔbabla kɔtɔ. Ava me bena hafi Aƒetɔ la ƒe

Ŋkeke gã dziŋɔ la nava ɖo la, bena amesiame si ke ayɔ Aƒetɔ la ƒe
Ŋkɔa la woaɖee.’” Yee ma. Oo, míatɔwo.
171 “Mina magblɔ na mi faa tso tɔgbui Dawid ŋu,” egblɔ be, “bena
eku eye woɖii, eye eƒe yɔdo le mía dome vaseɖe egbegbe. Ekema,
esi wònye nyagblɔɖila, ekpɔe…eye Wòkpɔe ɖi le Eƒe nuɖusi me, ‘Ke
maɖe le tenye o. Gawu la Nye ŋutilã adzudzɔ le mɔkpɔkpɔ me elabena
Magblẽ Nye luʋɔ ɖe tsiẽƒe o, eye mana be Wò Mawume Me la nakpɔ
nyunyɔ o.’”
172 “Bena Dawid ku,” egblɔ be, “eye woɖii, eye eƒe yɔdo le mía dome
vaseɖe egbegbe. Gake esi wònye nyagblɔɖila la, ekpɔ Ame Ɖzɔdzɔe
la, Si Mawu wɔ Aƒetɔ kple Kristo la ƒe vava.” Oo, míatɔwo. Afima
miaƒe Ŋɔŋlɔawo le. Afimae nua le. Eyae ma.
173 Azɔ míekpɔ le afisia be, ekema, nɔnɔme nyuitɔ, kple nɔnɔme
vavã, kple nɔnɔme ɖeka si woɖo ɖi kpɔ la…Eye safuiawo le Petro
si, eye le ŋkeke la dzi esi wòɖe gbeƒã la, wogblɔ bena…Azɔ mile
ŋku ɖe eŋu, esia enye Hame gbãtɔ la. Mi Katolikotɔwo miɖo to Esia.
Mi Campbeltɔwo miɖo to Esia. Mi Baptistetɔwo kple Metodistetɔwo
miɖo to Esia. Ke mi Pentekostetɔwo miɖo to Esia. Mawu ƒe Hame,
Nazarenetɔwo, Kɔkɔenyenye Mɔzɔlawo, miɖo to Esia.
174 Safuiawo le Petro si me, eye ŋusẽ la le esi, ne menye nenem o la
ke Yesu ka aʋatso. Eye Mate ŋu aka aʋatso o, “nu eve si meʋãna o,
Mawu mate ŋu aka aʋatso o.” Safuiawo le esi. Yesu tsɔ safuiawo nɛ.
Esime Wòfɔ le—le ŋkeke etɔã gbe la, Exɔ ku, kple tsiẽƒe ƒe safuiwo,
ke menye Fiaɖuƒe la ƒe safuiwo o. Petro ye xɔ esiawo! Ele eteƒe tututu.
175 Ke azɔ mile ŋku ɖe esia ŋu, Petro, ètsɔ safuiawo ku ɖe wò
axa me, eye èle mawunya gblɔm. Nyabiase la va, tso hame yeye
ƒe dzimetrɔla gbãtɔwo gbɔ. Kristo Hame gbãtɔ la. Azɔ Katoliko, azɔ
Baptiste, Metodiste, Presbiterian, ɖe miele Hame Yeye ƒe nufiafia la
dzia? Mikpɔ ɖa nenye be miele dzi.

…Ŋutsuwo kple nɔviwo, nuka mía te ŋu awɔ?
…Petro tsi tre hegblɔ be…Mitrɔ le miaƒe dzi me,…mia

dome amesiame… (kpɔ, xɔ;̃ alesi èɖo safuiawo ɖe afisia la,
nenema Kristo aɖoe le Dziƒo) …Mitrɔ le miaƒe dzi me, mia
dome amesiame, eye woanyrɔ̃ mi le Yesu Kristo ƒe ŋkɔ me…
(nenemae wogena ɖe Esia me) …hena miaƒe nuvɔw̃o ƒe keke,
eye mia xɔ Gbɔgbɔ Kɔkɔe ƒe nunana.

176 Safuiawo ɖe gbe “kli” le afisia, heɖe gbe “kli” le Afima. Susu
sia tae wòle be Yohanes ƒe nusrɔl̃awo natrɔ va be woagbugbɔ anyrɔ̃
wo ake, le Yesu Kristo ƒe Ŋkɔ me (hafi ko woate ŋu ayi Dziƒo), axɔ
Gbɔgbɔ Kɔkɔe. Elé Eƒe Nya me ɖe asi. Ekema mena mietɔtɔ o ɖe,

alo oa? Mikpɔea? Kakaɖedzitɔe, Mateo 28:19 nye bubuŋkɔwo, ke
menye Ŋkɔ o.
177 Esɔ gbe, ɣeyiɣi nenie gasusɔ na mí? Ɖe míagakpɔ minuti wuiatɔ̃
aɖewo atsɔ ɖo biabia bubu evea ɖewo ŋu kaba ŋutɔa? Míate ŋuia?
Esɔ gbe, míaɖe abla enumake kaba. Eve le afisia le ete, medi be
matsɔe kaba, atsãe kple esia ziɖeka, ne mate ŋui. Ekema mate ŋu
aɖo mamleawo ŋu Kwasiɖagbe ŋdi.
57. Ɖe Kain nye da ƒe dzidzimevia? (Nyuitɔa ɖe nye esi.) Ne ele

nenema la, nukata Xawa mefɔ fu vaseɖe esi Adam nyae oa?
Ɖeka ma ke…Biabia si kplɔe ɖo la nye ɖeka ma tɔgbe:

58. Ɖe a—ati si ƒe ɖe Xawa ɖu la nye ati ŋutɔŋutɔa? Ekpɔe bena
enyo na ɖuɖu.

178 Esɔ gbe, nɔviŋutsu, nɔvinyɔnu, ameka ke wònye la, mina míatrɔ
yi Mose I me ne míakpɔ nane le afisia. Mina míayi ɖe Mose I 3:8 me,
ne mielɔ.̃ Esɔ gbe, ke miɖo to nyuie azɔ.
179 Azɔ matu ŋutinya la ɖo. Nusianu nɔ dzadze nɔ kɔkɔe, nuvɔ̃ alo
kɔgblẽɖo menɔ anyi o. Azɔ matsɔ…wò…nyabiase gbãtɔ sia. Ati si le
agbe me…le abɔ la titina, le ati la ƒe domedome. Atia enye “nyɔnu.”
Azɔ maɖo kpe edzi na mi le Ŋɔŋlɔawo me nenye be miaxɔ dzigbɔɖi
le minuti ʋeea ɖewo ko.
180 Gbã míakpɔ bena ɖe wò…ɖe wòfɔ fu alo mefɔ fu hafi nya Adam,
alo doŋgɔ o mahã…Miɖo to:

Eye esi wose YEHOWA Mawu ŋkɔ le anyinufaɣi le abɔa me la:
eye Adam kple srɔã woɣla wo ɖokuiwo ɖe YEHOWA Mawu ɖe
abɔmetia ɖe te.
Tete YEHOWA Mawu…yɔ Adam, gblɔ nɛ bena…Afika nèle?
Eɖo ŋu nɛ be, mese wò ŋkɔ le abɔa me, eye mevɔ,̃ elabena

mele amama;… (azɔ, menya nenema ŋkeke ɖeka doŋgɔ o;
nanee dzɔ, nane ɖee fiae be ele amama) eye meɣla ɖokuinye.
Egblɔ be, Amekae toe na wò be amama nèle? Alo ɖe nèɖu ati

la,…?
181 Atia ƒe ɖuɖue na be wònya be amama yelea? Abe alesi megblɔna
kokoko la, (esia menye dzefenya o, nyemele egblɔm be mafe dze o)
“Gake ne yevutɔ ɖuɖu na be nyɔnuwo nanya be yewole ama la, anyo
wu be míagamã yevutɔwo ake.” Mikpɔea? Menye amamanɔnɔ ye o.
Menye ati ye, yevutɔ ye woɖu o, gbɔdɔdɔ ye. Mile ŋku ɖe ŋu:

…Alo ɖe nèɖu ati, si ŋuti mede se na wò be mègaɖu eƒe ɖeke
o la ƒe ɖe mahã?

Ame la ɖo ŋu bena, Nyɔnu si nètsɔ, nam, be wòanɔ anyi
kplim la, eyae na…atia ɖem, meɖu.
Eye YEHOWA…gblɔ na nyɔnua bena, Nukae nye esi si nèwɔ

alea? Eye nyɔnu la ɖo ŋu nɛ be, Da lae blem,…(huh?)…Da
lae blem, eye meɖui. (xoxoxo hafi wòava fɔ fu, mikpɔea, na
Adam)

182 Adam dɔ kplii, eye wòfɔ fu eye wòdzi—eye wòdzi Abel.
183 Ke medi be mabia mi se ko, le alesi nua le nu. Azɔ be maɖo kpe
dzi na mi be enye ati la, nyɔnu ɖesiaɖe nye ati tseku. Ame nenie
nya nenema? Ɖe mènye dawò ƒe kutsetse oa? Ènyee, vavã. “Eye le
kutsetse la ƒe domedome, alo le ati la ƒe domedome la, kutsetse aɖe
li si maka asi eŋu o.”
184 Ne miade dzesii la, ɖe Yesu menye Agbe Ti la oa? Ɖe Medo ŋugbe
le Mateo Kɔkɔe me, alo, Yohanes Kɔkɔe, ta 6 lia me o be, “Nyee nye
Agbe Bolo si tso Mawu gbɔ le Dziƒo va”?
185 Ne ŋutsu ɖu nyɔnua ƒe ɖe la…Ke mikpɔ ɖa, to nyɔnu ƒe…vidzidzi
me, mí katã míekuna; elabena wobɔbɔ mí ɖe ku te (ele teƒea?) to
nyɔnu ƒe vidzidzi me. To ŋutsu ƒe vidzidzi me la, mí katã míanɔ agbe
tegbee. Nyɔnu enye ku ƒe ati, ŋutsu enye agbe ti la; elabena agbe
mele nyɔnu me gɔ̃ hã o. Ema le teƒe tututu. Agbe ƒe—ƒe agbekuia
dona tso ŋutsu me, esɔ gbe tututu. Eyina ɖe nyɔnu la me, eye nyɔnua
menye naneke wu aziƒɔmɔ̃ o; eye vi la metsa kplii o, negbe ƒoƒolika
la ko. Vinɔ ƒe ʋu kuia ɖeke mele vidzĩ la me o; wodzii ɖe eƒe ʋu me,
gake eƒe kua ɖeke mele vidzĩ la me o. Miyi ɖadii…alo miaxlẽ ɖɔkita
ƒe agbalẽ, alo miabia miaƒe ɖɔkita la, miakpɔe. Mele eme o, kpao,
amegã, eƒe kuia ɖeke kura o. Azi la koe le esi, evɔ. Ke agbe la tso
ŋutsu gbɔ.
186 Ema nye kpɔɖeŋu nyuia ɖe si afia bena to nyɔnu dzi la, to dzidzi
dzɔdzɔmetɔa me la, mí katã míele kuku ge, elabena míeku be woatsɔ
dze egɔme; ke negbe to Ŋutsu Kristo Yesu dzi ko míate ŋu anɔ agbe.
Ke emae nye ati eve siwoe nɔ Eden bɔa me. Ɖe miate ŋu akpɔe oa?
187 Ke milé ŋku ɖe eŋu! Gbemagbe la Kerubiwo adzɔ ati la ŋu. Bena
ne woɖu Agbe Ti ma gbeɖe la, woanɔ agbe ɖoɖoɖo. Ame nenie nya
nenema? Woanɔ agbe ɖoɖoɖo. Eye zi gbãtɔ si wote ŋu ɖɔe se la…
Mawudɔla la gblɔ be, “Míadzɔ Eŋu.” Eye woda Kerubiwo ɖe afima
wotsɔ yi si klẽna abe dzo ƒe aɖe ene ɖanɔ ɣedzeƒe gome be woadzɔ
Eŋu. Wogbugbɔ Esia yi Ɣedzeƒe, eye wotsɔ yi si klẽna abe dzo ene dzɔ
Ati ma ŋu ale be womate ŋu age ɖe me agbe Eɖe o (Ati sia ƒe ɖe).
188 Eye esi Yesu va la, Egblɔ be, “Nyee nye Agbe Bolo la, ne amea ɖe
ɖu Abolo sia ƒe ɖe la maku akpɔ o.” Wò Ati lae ma.

189 Wò nyɔnu lae ma, wò gbɔdɔdɔ si he ku vɛ enye ma. Zi alesi
gbɔdɔdɔ ƒe dzodzro li kakaɖedzitɔe la, ku hã li ta ɖe eŋu. Eye zi alesi
dzidzi gbɔgbɔmetɔa li kakaɖedzitɔe la, Agbe Mavɔ hã li ta ɖe Eŋu.
Ku to nyɔnu ƒe vidzidzi me va, eye Agbe to Ŋutsu ƒe vidzidzi me va.
Amen! Yee ma.
190 Azɔ mina míagbugbɔ yi Kain gbɔ. Miate ŋu agblɔ afisi gbɔgbɔ
ma kple vɔɖ̃inyenye ma tso nama? Ne Kain…mikpɔ ɖa, ne Kain nye
Adam ƒe vi amesi nye Mawu ƒe vi la, afikae vɔɖ̃inyenye ma tso? Kasia
wonya dzii ko la, elé fu ame, enye amewula, enye ŋuʋãla. Ke azɔ
mitsɔ fofoa ƒe dzɔdzɔme, le gɔmedzedzea teti ko la, Lucifer, ke enɔ
anyi le gɔmedzedzea me…eʋã ŋu Mixael, nusi dze gbegblẽ blibo la
gɔme. Ame nenie nya nenema? Ke Kain nɔ fofoa ƒe dzɔdzɔme nu, si
na be wòʋã ŋu nɔviaŋutsu hewui. Dzadzɛ ma…dzɔdzɔme ma mate
ŋu atso ʋusisi dzadze ma me o. Etso…ele be wòatso ʋusisi trogbo sia
me. Ke milé ŋku ɖe Kain ŋu, kasia wodzii ko.
191 Eye wodzi Abel ɖe eyome, ɣemaɣie wòfɔ fu tso Adam me, ke
enya—enyae eye wòdzi viŋutsu Abel. Ke Abel nye Kristo ƒe kpɔɖeŋu;
eye esi—esi wowu Abel la, Set xɔ ɖe eteƒe; Kristo ƒe ku, ɖiɖi, kple ƒe
tsitretsitsi, le kpɔɖeŋu me.
192 Gake, azɔ, Kain subɔ; eƒe ŋutilãme dɔwɔwɔwo katã, abe ŋutilãme
hame la ene egbe: wodea sɔleme, wosubɔna. Kain subɔ; menye
dzimaxɔsetɔ wònye o, menye kɔmunisteawo wònye o. Kain nye
xɔsetɔ; eyi Mawu gbɔ, etu vɔsamlekpui. Ewɔ subɔsubɔnu ɖesiaɖe si
Abel wɔ, gake gbɔgbɔme ɖeɖefia menɔ esi kuɖe Mawu ƒe lɔlɔñu ŋu o.
Woayra Aƒetɔ la ƒe Ŋkɔ! Yee ma. Mikpɔ Esia? Gbɔgbɔme ɖeɖefia menɔ
esi o, eye numae nye kuxi le hamea me egbe. Eye Yesu gblɔ be Yeatu
Yeƒe Hame ɖe gbɔgbɔme ɖeɖefia ma dzi. Mise Emea? Oo, míatɔwo,
miaƒe ŋkuwo naʋu fifia dzro. Mikpɔea, gbɔgbɔme ɖeɖefia la.
193 Kain va: etu vɔsamlekpui, esubɔ, ehe numeme vɛ, edze klo, kafu
Mawu, subɔ Mawu, ewɔ subɔsubɔnu ɖesiaɖe si Abel wɔ. Gake Mawu
gbee elabena mexɔ gbɔgbɔme ɖeɖefia la o!
194 Mikplɔ Kain ƒe dzidzime ma ɖo: tẽ keke va ɖo aɖakaʋu la dzi,
tẽ tso aɖakaʋua dzi va ɖo Israel dzi, tso Israel dzi tẽ va ɖo Yesu dzi,
eye tso Yesu dzi tẽ va ɖo ŋkeke sia me; eye ne miakpɔ bena ɖe hame
ŋutilãmetɔa, gɔmeɖokpedila, si lia, ƒu, nyagbalẽ, Medi be magblɔ be
amesiwo si Ŋɔŋlɔawo le la, eye wonya nufiafia kple mawuŋunusɔsrɔ̃
katã la, woate ŋu aɖe egɔme, xɔ,̃ nenema ko, gake gbɔgbɔme ɖeɖefia
mele wo si o! [Nɔviŋutsu Branham te eƒe asiviwo—Tala.] Ele eteƒe.
Emae nye Kain ƒe nufiafia.
195 Biblia gblɔ be, “Babaa na wo! elabena wodze Kain ƒe mɔ dzi yina,
eye wohe wo ɖokui ɖe Bileam ƒe vodada me, eye wotsrɔ̃ le Kora ƒe



32 NYA SI WOGBLƆ LA

aglãdzedze me.” Yuda, ƒe Agbalẽ ma ke me, egblɔ be, “Woɖo wo ɖi
na fɔbubu sia.” Kakaɖedzitɔe la, woɖo wo ɖi. Mikpɔea? Nuka Bileam
nye? Enye bishof. Eyae nye ta na hame la katã. Eyi ɖe afima nye
gɔmeɖokpedila alesi ko wòate ŋui. Eme nu…Mikpɔe ɖa wòtsi tre ɖe
afima le bubunɔƒe, wòtsi tre ɖe afima le woƒe bubunɔƒe kɔkɔtɔ la. Ke
womenye dzimaxɔsetɔwo o, xɔsetɔwo wonye.
196 Moab ƒe—ƒe to ma do go tso Lot ƒe vinyɔnu me. Lot amesi nɔ…
Lot ƒe vinyɔnu si dɔ kple fofoa, hefɔ fu dzi vi, eye ɖevi ma nye…
Moab ƒe to la dzɔ tso eme. Eye wonye kɔmahatsɔŋkɔ gãwo. Ame
ŋkuta, ɖoatsyɔw̃o, eye amegãwo kple fiawo kple bubumewo nɔ wo
si. Bishofwo kple kardinalwo kple nusianu nɔ wo si.
197 Ke mimlila kɔkɔewo ƒe hatsotsoa ɖe nye si gbɔna, hatsotso
kemea, si nye Israel; hatsotso suea ɖe si menye kɔmatsɔŋkɔ o,
hawodomeha aɖe. Eye wowɔ nusianu si li ame ate ŋu awɔ, nu baɖa
hã. Gake nusie la, gbɔgbɔme ɖeɖefia nɔ wo si, eye Mawu li kpli wo
le Dzo Lilikpo me.
198 Oo, me—menya be ŋutilãmenuwo nɔ wo dome, eye amewo gblɔ
be, “Ame tsimegbewo ƒe hatsotso ma tɔgbe, naneke meli woawɔ wu
be woaƒo wo ƒu gbe kple afɔkpo o.” Gake gbɔgbɔme ɖeɖefia nɔ wo si,
eye Agakpe si woƒo la nɔ wo dome, akɔbli da la nɔ wo si, Dzo Lilikpo
la nɔ yiyim kpakpli wo. Aleluya! Menya be mia—miabu be melulu,
gake nyemelulu o. Ɖeko mese le menye nyuie.
199 Mide dzesii! Ne mebu eŋu kpɔ be, “Mawu ma ke, li kpli mí,
gbesiagbe la.” Eganye Nya la ƒe gbɔgbɔme ɖeɖefia kokoko. Tsã
ɖe, eyae wònye. Ele teƒe Mavɔmavɔtɔe. Woayra Aƒetɔ la ƒe Ŋkɔ!
Ɛ,̃ amegã.
200 Eyae nye si tsitre ɖe afima, gɔmeɖoanyidila la; Baptistetɔwo kple
Presbiteriantɔwo ƒe hatsotso ma tsi tre ɖe togbe la dzi, eye wokplɔ
woƒe bishof va afima. Eye wonye kɔnyilawo ko, ke kɔnyinyi ma ke
ƒomevi, wosubɔna Mawu ɖeka. Wogblɔ be, “Kpɔ gbeɖuɖɔ hatsotso
ma ɖa. Tsyo, kɔmahatsɔŋkɔa ɖeke hã mele wo si o. Womenye naneke
o negbe tsukunɔwo ƒe hatsotso aɖe, si le aƒa dom, nye mimlila
kɔkɔewo.”
201 Ele teƒea? Eya tututu, wonye. Ne miexɔe se be wonye mimlila
kɔkɔewo o la, mitrɔ yi Mose I me ne miakpɔ esime wotso tɔ la.
Eye nukunu la va me, eye Miriam tsɔ axatse dze ŋgɔ le ƒuata, hele
eƒom; le ɣe ɖum le Gbɔgbɔ me, eye Mose dzi ha le Gbɔgbɔ me. Ne
ema menye hatsotsoa ɖe si míeyɔna be vovo faa…mimlila kɔkɔewo
o la, nyemeganya nusi wònye o; wole ha dzim le kpo tim le aseye
tsom. Eye ɣesiaɣi la dukɔwo léa fu wo, gake Mawu nɔ anyi kpli wo.
Gbɔgbɔme ɖeɖefia nɔ wo si, wonɔ Dzo Lilikpo la yome.

202 Eye Moab gblɔ be, “Azɔ, mikpɔ afii. Míayɔ kardinalwo kple
bishofwo katã, kple hanunɔlawo katã, hekplɔ wo yi ɖe afima. Míawɔ
nane kuɖe eŋu, elabena míenye subɔsubɔ dukɔ. Míele mɔ ɖe ge be
boblodonya ma nage ɖe míaƒe kɔmahatsɔŋkɔ nyui sia me o.”
203 Eye ale wokplɔ wo yi afima. Eye wotu vɔsamlekpui wuieve; eya
tututue Israel hã wɔ, vɔsamlekpui wuieve. Wotsɔ vɔsalã wuieve ɖo
edzi, nyitsuwo; esi tututu nɔ Israel si, nusi Mawu bia la. Wotsɔ alẽ
wuieve ɖo edzi, nusi ɖɔli Aƒetɔ Yesu Kristo ƒe vava; alẽ wuieve le
teƒe eveawo.
204 Bubumewo, bishofwo kloe wo katã, tsi tre ƒoxlã to. Wotɔ dzo vɔsa
la. Wodo gbe ɖa, wowu woƒe asiwo ɖe dzi ɖo ɖe Yehowa gblɔ bena,
“Yehowa, ɖo to mí!” Nuka ƒe agbagba dzem wonɔ? Eye woƒe ametsia
Bileam do va nenema, eye Gbɔgbɔ ɖi va dze edzi. Godoo ɖe (gake
ŋutilãmetɔe).
205 Gbɔgbɔ ate ŋu adze ayemenuwɔla dzi, nenema Biblia gblɔ. Miese
mefia numa, azɔ. “Tsi dzana ɖe ame dzɔdzɔe kple ame madzɔmadzɔ
dzi.” Gake ele be wòatsɔe sɔ kple Nya la, ema mee miate ŋu akpɔe le.
206 Ekema esime wòwɔe, eye …esime Gbɔgbɔ la, to edzi, gblɔ
Nyateƒe la, edi be yeaƒo fi de Israel, ke eyra Israel.
207 Azɔ, ne ɖe Mawu dea bubu hame nyuitɔ, kple bishof nyuitɔ, kple
kplɔla nyui, ame hatsotso nyagbalẽ aɖe ŋu la, enye dzizizi Nɛ be
wòaxɔ nenem vɔsa ma, elabena le gɔmeɖoɖo nu la esɔ gbe pɛpɛpɛ abe
alesi Israel hã sɔ gbe ene; gake gbɔgbɔme ɖeɖefia mesu esi le Nya la
kple Mawu ƒe lɔlɔñu ŋu o. Yee ma, eyae nye vovototo la egbe.
208 Mikpɔ Yesu ɖa. Wogblɔ be, “Misi le ŋutsu ma ŋu. Míenya be
Samariatɔ wònye. Ekutsu. Wòe nafia nu mía? Enyo, wodzi wò le
ahasiwɔwɔ me. Menye naneke wu ahasivi hafi va o. Amekae nye
fofowò? Èbe Mawu ye nye ye fofo, wò busunyagblɔla! Tsyo, èdi
be yeagblɔe fia mía? Míenye mawunyagblɔlawo, míenye bishofwo
xoxoxo; tso keke mía tɔgbui-tɔgbui-tɔgbui-tɔgbui-tɔgbui-tɔgbui-
tɔgbui-tɔgbuiwo dzi la míenye mawunagblɔlawo kple bishofwo.
Wodzi mí míetsi le hamea me. Míede bibliasuku kɔkɔtɔwo wu.
Míenya Nya sia nya tsitotsito. Hafi èdi be yeafia nu mía? Afika koŋ
ède suku le kpɔ ya? Afikae èxɔ nusɔsrɔ̃ sia le?”
209 Egblɔ be, “Mietso…mia fofo nye abosam,” nenemae Yesu gblɔ.
210 Woawo la dzesiwo kple nukunuwo mele wo dome o. Mawume
dɔyɔyɔ kple nuwo mele wo dome o. Yayra aɖeke menɔ wo dome o.
Gake Yesu nye gbɔgbɔme ɖeɖefia sɔŋ le Ŋɔŋlɔawo ŋu.
211 Wogblɔ be, “Tsyo, woŋlɔ ɖi be ale kple ale.”



34 NYA SI WOGBLƆ LA

212 Ke Yesu ɖo ŋu be, “Ɛ,̃ wogaŋlɔ ɖi hã be.” Gake Mawu ɖo kpe Eƒe
ame la dzi kpakple dzesiwo.
213 Petro gblɔ nenema ke, le Dɔwɔwɔwo 2 me, ebena, “Mi Israel
ŋutsuwo; Yesu Nazaret-tɔ la, Ŋutsu si Mawu na kpeɖoɖodzi le ŋu
le mia dome, kple dzesi kple nukunuwo siwo Mawu wɔ to Eyama dzi
le mia titina, eye mia ŋutɔwo mienyae.” (mikpɔe vɔ) “Amesi wotsɔ
de asi…le nyanya-…esi mieto Sanhedrin ƒe Aɖaŋudeha gã si le afima
la dzi. Gake le Mawu ƒe nyanyaɖi nu la, Mawu ɖo Eyama daɖi be
wòaku ku sia. Mieto numadzɔmadzɔwɔlawo kple ŋutasẽlawo ƒe asi
dzi Dee asi. Mieklã Agbe Fia la ɖe ati ŋu, Amesi Mawu fɔ̃ ɖe tsitre.
Eye míenye nusia ƒe ɖaseɖilawo.”
214 Whew, mawunyagblɔla kae si! Ye…ye ŋutɔ mate ŋu aŋlɔ eƒe ŋkɔ
hã o, gake enya Mawu. Wogblɔ be “wode dzesi eyama be enɔ anyi
kple Yesu.” Kakaɖedzitɔe la, gbɔgbɔme ɖeɖefia ye. Oo, míatɔwo. Azɔ,
mikpɔe vɔ.
215 Kain tso fli ma me, ŋutilãme hame ma hã le fli ma ke me egbe.
Dzo Lilikpo la kpɔtɔ le Gbɔgbɔme Hame la si, dzesiwo kpɔtɔ le esi,
nukunuwo, Kristo ma ke ekpɔtɔ le esi; nusi ɖo kpe dzi tso keke alẽvi
si ku, eye le Eden bɔ me dzi, vaseɖe Alẽvi la ƒe Vava evelia dzi.
Madamadatɔe, enye eyama ke etsɔ, egbe, yi ɖe mavɔmavɔ me.
216 Ke Kain ƒe dzidzime ma, si nye kɔnyilawo kple ame zɔzrɔẽwo
kple agbalẽnyalawo, keke va yi la nenema ko wole; nu ɖeka
ko wonye, ŋkeke ɖesiaɖe la nu ɖeka wonye. Anukutsɔl̃awo kple
ameyometilawo, abe alesi Kain nɔ na Abel ene, nenema ke wole
egbe, ke wonye eye woakpɔtɔ anye; ŋutilãmewo, dzimaxɔsetɔwo ɖaa.
Ele teƒe.
217 Azɔ Mose I 3:8, eye megaŋlɔ 20 ɖe afisia, menɔ ŋku dam ɖe dzi
sẽ ko va yi:

Eye Adam tsɔ ŋkɔ…Eye Adam tsɔ ŋkɔ na srɔã be…Xawa;
elabena eyae nye ame gbagbewo katã dada. (mikpɔea, esia
nye esime beble sia va me vɔ la megbe)

218 Kain nye…“Azɔ milala!” Miagblɔ be, “Aleke da ate ŋu, da-
anyigbanua?”
219 Gake, nɔviŋutsu, le ŋku ɖe afisia, Biblia megblɔ be enye da-
anyigbanu o; Biblia gblɔ be, “Edze aye wu gbemelãwo katã.” Menye
nutata wònye o, enye lã. Enye…Eye le afima la…
220 Ke mina mana esia mi abe dzesi suea ɖe ene le mía dome, ne
mialɔ.̃ Afimae dzɔdzɔmenunya tsaka le keŋ. Nusi te ɖe ame ŋu tsɔwu
si wote ŋu kpɔ la, enye amekese. Ame nenie nya esia? Gake nane
le domedome afima. Womate ŋu atsɔ amekese ƒe ƒuwo sɔ ɖe ame ƒe

ƒuwo nu o, ke hã eyae nye nusi te ɖe eŋu wu. Woate ŋu atii ɖo tso
takpoɖoe dzi. Woate ŋu atii ɖo tso kokovi dzi. Woate ŋu atii ɖo tso
lã aɖe dzi yi lã ɖesiaɖe dzi. Woate ŋu atii ɖo va ɖo sisiblisi dzi. Ne
mietsɔ sisiblisi heko agbadze le eŋu la, ɖeko wòle abe nyɔnu sue aɖe
ene. Nusianu pɛpɛpɛ. Mitsɔ eƒe megbe kple nusianu, tu tsitre le afima,
ne nàyi akplɔ nyɔnua ɖe abe…tsi tre ɖe egbɔ nenema. Nu ɖeka ko
wònye abe—abe—abe sisiblisi ene. Eƒe afɔwo trɔ ɖekae, eye eƒe asiwo
trɔ aleke, tututu abe amegbetɔ ene. Gake amekese gaɖii wu ema. Ele
kloe abe eya ene, gake womete ŋu kpɔe o.
221 Nyaɣaɣla suea ɖee nye si, ne miedi be mianya la. Minya afisi
wolea? Woɣlae ɖe wo. Woate ŋu aku ƒuwo katã si wodi la le to me.
Woate ŋu akui…Kpekpala ate ŋu aku do, eye dzɔdzɔmenunya hã,
ke—ke gamexlẽla ate ŋu adzidze ɣeyiɣi ƒe dometsotsowo kpakple
atom dzidzenuwo, gake womakpɔe gbeɖe o. Elabena emae nye da si
ɖi amegbetɔ tsɔwu nu bubu ɖesiaɖe si nɔ anyigba dzi la, eye Mawu
ƒo fi dee hena wòzɔ eƒe ƒodo dzi, eye wòtrɔ keŋkeŋ zu da si tana
eƒe afiaɖeke megaɖi ame o. Azɔ miku miaƒe ta me, dzɔdzɔmenunyala
mawo, ke mina woatsɔ ema ɣeyiɣia ɖe.
222 Gake Biblia gblɔ bena, “Eyae dze aye wu gbemelãwo katã.” Ele
teƒe. Eyae nye tsaƒe ma si le ame kple kese dome, eye Mawu ƒo fi dee
hena wòzɔ eƒe ƒodo dzi le nusi—nusi wòwɔ la ta. Eble nyɔnu sia, eye
wòdzi via ŋutsuvi gbãtɔ si enye Kain, ɖe dzɔdzɔme si tso da ŋutɔ ƒe
gbɔgbɔɖameme me la me, abosam, si ge ɖe da me, eyae wɔ numa.
223 Eye emegbe wòfɔ fu hedzi vi, eye wògafɔ fu ake le esime woblee
vɔ la megbe. Azɔ mile ŋku ɖe ŋu, eble, kloe la enɔ…Enyo, ewɔ nu
gbegblẽ. Gake eya, le nyateƒe me la, wotso nɛ le se nu esime wòfɔ fu
na srɔŋ̃utsua, elabena ema ate ŋu anye le ɣeyiɣi geɖe, geɖe megbee,
le ɣleti geɖe kple ŋkeke geɖe megbee; mènya ema agblɔ o, míenya
o, gake edzi vi na Adam.
224 Eye amea ɖewo gɔ̃ hã wɔ biabia, bena, “Enyo, vi la…egblɔ be
yele…Esi wodzi Kain la, egblɔ be ‘yedzi vi ŋutsu tso Aƒetɔ gbɔ.’”
Godoo ɖe, kakaɖedzitɔe ele be wòanɔ nenema. Dzɔdzɔme ƒe se
wònye. Nenema tututu wòle na mi egbe. Esime wodzi wò la, menye
ɖe Mawu ɖi va wɔ wò o. Èdzɔ tso fofowò kple dawò me. Eye nàva
nye…ava nye…viwòwo ava dzɔ tso mewò. Dzidzi wònye ɣesiaɣi,
tso keke afima, sigbe atiwo ƒe ku kple nuwo keŋ nenema; gake tso
dzɔdzɔmetɔa me. Mekpɔ mɔ be esia ɖe egɔme.
225 Ɣeyiɣi nenie le mía si? Ɖeke megale mía si o. Miɖo to nyuitɔ
sia na esi ava la…esi kpɔ ge míala Kwasiɖagbe: “To Gbɔgbɔ ɖeka
me wonyrɔ̃ mí katã ɖe Ŋutilã ɖeka me…” (Míedi be míanya numa.)
“…Kristo.” Le ɣeyiɣia ɖe me la…Azɔ, mesusu be mekpɔ Ŋɔŋlɔ aɖewo

ƒoƒu, Ŋɔŋlɔ nyuia ɖewo kuɖe esia ŋu [Nɔviŋutsu Branham ɖo esia ŋu
le akpa II, biabia 60—Tala.].
226 Biabia nyuia ɖee si, sigbe…Ɖe miagate ŋu ado dzi atsɔm minuti
ɖeka alo evea, be matsɔ ɖo esia ŋua? Ye ŋutɔ mate ŋu aɖo
eɖokui ŋu o.
59. Esi—esi ègblɔ be “ame vɔɖ̃iwo mele fiãfiã ge yi Mavɔmavɔ

o la,”… (Enyo, azɔ meda Yehowa Ɖasefowo ɖe afisi mede wo
dzi o, alo oa?) …Esime ègblɔ be ame vɔɖ̃iwo mele fiãfiã ge
yi Mavɔmavɔ o la, ɖe èdi be yeagblɔ be le tsiẽƒe alo le dzota
mea? Menya be wogblɔ le Nyaɖeɖefia me be (emae nye ta 20
lia) bena woatsɔ tsiẽƒe ƒu gbe ɖe dzota la me. Ne womafiã yi
Mavɔmavɔ o la, ekema nuka ava dzɔ ɖe wo dzi?

227 Abe alesi megblɔe wu nu fifi laa la, nɔviŋutsu alo nɔvinyɔnu,
amesi ke wònye ko; woavɔ ɖe ya me, womaganɔ anyi o. Gɔmedzedze
nɔ wo si, eye wowu nu ɖe afima; naneke maganɔ anyi o. Aleke woa…
vaseɖe ɣekaɣie woafia, ɖeko ema sesẽ be woagblɔ. Gake, mikpɔ
ɖa, wole…
228 Ne miaƒe susu ate ŋu alé esia la, mikpɔea, ele bɔbɔe ko. Agbe
Mavɔ ƒomevi ɖeka koe li, eye esia vana to Mawu Ŋutɔ me. Eye Mawu
ɖeka pɛ koe nye Agbe Mavɔ. Ne miatrɔ yi ɖe nyadigbalẽ me le afisia
la, midi Helagbe ƒe nyati Zoe. Zoe enye “Agbe Mavɔ.” Agbe Mavɔ nye
“Mawu.” Eye Yesu gblɔ be, “Mena wo Agbe Mavɔ.” Ke ne miedii le
nyadigbalẽ me afii la, egblɔ be, “Zoe.” Eya koe nye Agbe Mavɔ si li.
Teƒea ɖeke mele Biblia me Wògblɔ le kpɔ be dzota Mavɔmavɔ le anyi
nɔ ge o, egblɔ be woafiã “yi tegbetegbe.”
229 Azɔ, ne mietsɔ nyagbe tegbee la, mikpɔ, aeon. Ɖe miede dzesi
afisia, le Biblia mea? Ame nenie se wògblɔ kpɔ be, “Eye aeonwo kple
ae-…”? Ame nenie nya bena aeon la nye “ɣeyiɣia ɖe sinu”? Tsyo, tsã
ɖe, amesiame nya bena aeon nye “ɣeyiɣia ɖe sinu.”
230 “Eye woafia yi ɖe aeonwo,” ema nye ɣeyiɣia ɖe sinu. “Atsɔe ƒu
gbe ɖe dzota la me, eye woafiã yi ɖe aeonswo.” Aeonwo gɔme enye
be “ɣeyiɣia ɖe sinu.” Woate ŋu afia hena ƒe milion alafa ɖeka ƒe
fuwɔame gake, mlɔeba la, ele be woava ɖo nuwuwu; avɔ ɖe ya me,
keŋkeŋ. Mikpɔea, elabena nusianu si mede blibo o la nye nu Deblibo
ƒe gbototro; eye gɔmedzedze le esi, ekema ele be nuwuwu nanɔ esi.
231 Gake mí amesiwo xɔ Aƒetɔ Yesu Kristo dzi se la Zoe le mía si,
“Mawu Ŋutɔ ƒe Agbe” le mía me, eye Agbe Mavɔ le mía si. Menye
agbe le mía si yi tegbetegbe o, nuvɔw̃ɔla sie agbe le yi tegbetegbe,
gake míawo la “Agbe Mavɔ le mía si.”

232 Nɔviŋutsu Cox, eteƒe medidi o, nɔna nye mɔ dzi tsã hafi míeva
wɔ…emegbe míeva da kpewo ɖe afima, ke etsɔ tomekpe, suea ɖe, eye
wògblɔ be, “Nɔviŋutsu Branham, ƒe nenie le esi?”
233 “Oo,” megblɔ be, “le gamexexlẽ nu la, nàte ŋu agblɔ be exɔ ƒe
akpe ewo. Nukpekpe xoxoe aɖe ƒomevi, si nɔ agbe ɣeyiɣia ɖe kpɔ le
atsiaƒu me, ƒumelã sue aɖe, ɖewohĩ si nɔ agbe gbaɖegbe le agbenɔɣi
siwo va yi me.”
234 Egblɔ be, “Bu alesi gbegbe amegbetɔ ƒe agbe le kpuie le agbe
ma gbɔ.”
235 Megblɔ be, “Oo, gake, nɔviŋutsu, nuwuwu li na numa, gake Agbe
si míekpɔ le Kristo me la nuwuwu meli nɛ o. Ema ate ŋu anɔ agbe
tegbetegbe teƒe eve alo etɔ,̃ gake makpɔ Agbe Mavɔ akpɔ o, elabena
Agbe Mavɔ tso Mawu ɖeka gbɔ.”
236 Mavɔmavɔ, “Amesi le Nye Nyawo sem eye wòle Amesi Dɔm ɖa
la dzi xɔm le sesem la, Agbe Mavɔ le esi eye mava ʋɔnudɔdrɔ̃ me
GBEƉE o ke boŋ eto ku me yi Agbe me.” Yee ma, èkpɔ Agbe Mavɔ le
to xɔsetɔnyenye me. Dzimaxɔsetɔ la agbe le esi tegbee. Mavɔmavɔ…
xɔsetɔ sie Agbe Mavɔ le, eye mate ŋu atsrɔ̃ o elabena Enye Mavɔ.
237 Gake xɔsetɔ la, eya layi…Dzimaxɔsetɔ ayi to xexeame, akpɔ
fukpekpewo, dzɔgbevɔẽwo; nusi wòyɔna be yele agɔ ɖum, “whoopee,
yele agɔ ɖum.” Nyɔnuwo, wein, kple agɔ ɖuɖu, ebu be yele ŋgɔ yim.
Ele kuku ge, ayi ɖe dzota kple dzokpe si le bibim me, afisi dzo le nu
fiãm le yi tegbetegbe, eye ɖewohĩ na ƒe milion akpe ɖeka la woawɔ
fu eƒe luʋɔ le dzota si le bibim kple dzokpe me.
238 Me…Miagblɔ be, “Ɖe wòanɔ tututu abe dzokpe si míenya
nyuiea?” Mesusu be anyrã wu ema zi gbɔ zi milion. Mexɔe se be
womate ŋu aɖɔe kple dzo, dzo ŋutɔŋutɔ o. Susu ɖeka si ta woyɔe
be “kple dzo la,” enye bena dzo enye nu si fiã nu wu míenya. Efiãa
nu hegblẽa nusianu nyateƒe, dzo wɔnɛ. Enyo, ekema, anɔ afima, gake
luʋɔ aɖe le asiwò si woawɔ fu to nane ƒomevi…
239 Azɔ, ele be mialé ŋku ɖe nyagbe dzo ŋu, elabena Gbɔgbɔ Kɔkɔe
la woyɔe be “Gbɔgbɔ Kɔkɔe kple dzo”; elabena Gbɔgbɔ Kɔkɔe dzo la
fiã nuvɔ,̃ mikpɔea, hekɔa ame ŋu.
240 Gake dzo sia la, eva tso tsiẽƒe, eyɔe be “dzota.” Eye nuka ke
wònye la, enye fuwɔame ƒe tohehe. Kesinɔtɔ la wu eƒe mo dzi, le
tsiẽƒe, hegblɔ be, “Dɔ Lazaro ɖa wòatsɔ eƒe asibidenu atɔ tsi me, ada
ɖe nye nuyiwo dzi, elabena mele fu kpem le dzo ƒe aɖe sia me.”
Migasusui kpɔ be dzota bibi meli o, ke dzobibi ŋutɔŋutɔ la, li. Ne
gbɔgbɔvɔ̃ li ŋutɔŋutɔ la, dzota ŋutɔŋutɔ hã li.
241 Gake, miele ekpɔma, nusianu si trogbo la nuwuwu li nɛ, elabena
mlɔeba la ele be wòatrɔ va Mawu ƒe dzadzɛnyenye kple kɔkɔenyenye

la gbɔ. Eye Mawu nye Mavɔtɔ la; eye ne Agbe Mavɔ su mía si la, Mawu
le mía me, eye míagate ŋu aku wu alesi Mawu naku o. Yee ma.
242 Azɔ, nuxexlẽ la ɖe Eɖokui gɔme vavã, mikpɔea, hewɔe nyateƒe.
Azɔ, mina míakpɔ, mexɔ…nyemenya ne…Ẽ:

“Nuka—nukae ava dzɔ ɖe wo dzi?”
243 Woavɔ ɖe ya me, woƒe ɖeke magasusɔ o: luʋɔa dzo, gbɔgbɔa dzo,
agbea dzo, ŋutilãa dzo, susuwo dzo, ŋkuɖodzi dzo.
244 Eye vɔ̃ gɔ̃ hã ƒe susu maganɔ anyi o, alo be edzɔ kpɔ, edzɔ kpɔ hã
o, le Ŋutikɔkɔe me. Esɔ gbe, nua katã anye…Ɖe miate ŋu asusui kpɔ,
bena amewo anɔ afisia le akpa sia…?
245 Ɖe Biblia megblɔ be, “Gɔ̃ hã ŋkuɖoɖo ame vɔɖ̃i abu gbidii oa”?
Ŋkuɖoɖodzi la ŋutɔ hã abu gbidii.
246 Ame anɔ afisia, ke afii la Mawu Gã Kɔkɔe Tɔ la anɔ afisia, ke anya
esia be le afiaɖe ɖaa la aʋli aɖe li si me luʋɔwo le fiãfiãm le la? Tsyo,
ema mate ŋu anye Dziƒo o. Susu la ŋutɔ, ŋkuɖoɖodzi la ŋutɔ, nusianu
si trogbo, susu vɔ̃ ɖesiaɖe, nusianu abu gbidii, kple nu ɖesiaɖe si me
vɔ̃ le. Eye míanye naneke wu dzadzɛnyenye, kpakple Zoe, Mawu ƒe
Agbe o; yi Mavɔme, eye agbenɔɣiwo anɔ yiyim ɖaa, ɖaa, ɖaa, ɖaa,
ɖaa; Mawu nu gbeɖe o, anye Mavɔmavɔ!
247 “Woawo yi ɖe fuwɔame me tegbetegbe, gake ame dzɔdzɔe la yi ɖe
Agbe Mavɔ me.” Mise egɔmea? Fuwɔame tegbetegbe, Agbe Mavɔ, ale
gbegbe wòto vovo!
248 Azɔ, mikpɔea, esia me…Azɔ, menya, na mi, vinye sue lɔlɔãwo,
Nye—nyemele egblɔm be matsɔ ɖokuinye afia abe amesi nya nuwo
katã ene o. Ne mewɔ nenema la,…
249 Azɔ, biabia nyui etɔ̃ alo ene gali nam. Matsɔ wo le Kwasiɖagbe
ŋdi, ne Aƒetɔ la lɔ.̃
250 Azɔ, mikpɔ ɖa. Mikpɔea, nusiawo fɔa biabiawo ɖe tsitre.
Mawunyagblɔla xoxo menye. Me—me—me—mewɔ ƒe blaeve vɔ adẽ
le subɔsubɔdɔ me. Eye me—meda akpe geɖe ɖe esia ta, be mate ŋu
gblɔ nya sia, nye…Nyemete kpɔ be madi be matsɔ naneke atu anyi le
nye agbe me esi womeɖee fiam gbã o. Eye meda akpe geɖe be Aƒetɔ
la ƒe Dɔla…Wònye nyemede suku o, ŋutetea ɖeke mele ŋunye o. Eye
Mawudɔla sia ɖi va, eye wònye kpeɖeŋu nam tso Mawu gbɔ. Eye
Eya megblɔ naneke nam kpɔ o negbe ɖe wòsɔ kplii pɛpɛpɛ tso Mose
I yi Nyaɖeɖefia, ale gbegbe be…Meŋlɔe daɖi enumake kaba esime
Wògblɔ be “Eye—eye àtsɔ Mawume dɔyɔyɔ ƒe nunana.” Eye meŋlɔe
tututu alesi Wògblɔe.

251 Eye anɔ abe ƒe etɔ̃ megbe la, dzikpɔla he nye—nye susu va edzi,
egblɔ be, “Nɔviŋutsu Branham, ɖe nède dzesiia? Ele teƒeteƒe pɛpɛpɛ
ale be Wògblɔ na wò be ‘nunana aɖe.’”
252 Mikpɔea, megblɔ kura bena “nunana la o.” Ke ame ɖesiaɖe—
ɖesiaɖe le Biblia me…nunana ɖesiaɖe nye “nunana la” gake
Mawume dɔyɔyɔ, nye “nunana aɖe.” Enye “dɔyɔyɔ nunana.” Àte ŋu
axɔ dɔyɔyɔ nunana ƒomevi ɖesiaɖe, le mɔ vovovo nu. Gake, bubu
ɖesiaɖe nye “nunana la”: nyagblɔɖi ƒe nunana “la”, esia ƒe nunana
“la”. Gake Mawume dɔyɔyɔ le bubunu geɖe me: “nunanawo.” Ke
nyemede dzesii nenema kpɔ o, bena Gbɔgbɔ Kɔkɔe le teƒeteƒe nenema
o. Oo, woayra Aƒetɔ la!
253 Ɖe miese egɔmea be Gbɔgbɔ Kɔkɔe ɖeka ma kee ŋlɔ Biblia ma,
to ame alafawo dzi, le ƒe alafawo dome…ke wo dometɔa ɖeke metra
tso nɔvia gbɔ o, wo dometɔ ɖesiaɖe wu enu; ke ɖeke mese nɔvia ŋkɔ
kpɔ gɔ̃ hã o.
254 Eye Paulo yi ɖe afima, heva nɔ Arabia, eye mede Yerusalem kpɔ
hã o le ƒe wuiene sɔŋ me, ke boŋ enɔ Yerusalem eye le afima…edzo
le…meyi Yerusalem kpɔ o. Gake eyi Arabia, hede asi gbeƒã ɖeɖe me,
eye mekpɔ Petro kple ame mamleawo gɔ̃ hã le ƒe wuiene sɔŋ me o.
Eye esi wova kpe la, wonɔ gbeƒã ɖem nu ɖeka: nyɔnyrɔ̃ le tsi me le
Yesu Kristo ƒe Ŋkɔ dzi, kple Mawume dɔyɔyɔ, kple Mawu ƒe ŋusẽ.

Oo!
Dzi le dzɔyem be magblɔ be mele wo me.
Mele wo me, le wo me,
Dzi le dzɔyem be magblɔ be mele wo me;

(Aleluya!)
Mele wo me, le wo me,
Dzi le dzɔyem ko be magblɔ be mele wo me.
Amewo le afisiafi kloe,
Siwo ƒe dziwo le dzo lém,
Kple Dzo si ge le Pentekoste,
Wɔ wo kɔkɔe dzadzɛ;
Oo, Ele bibim le nye dzi me,
Oo, ŋutikɔkɔe na Eƒe Ŋkɔ!
Dzi le dzɔyem be magblɔ be mele wo me.
Wo katã nɔ dziƒoxɔa me,
Nɔ gbe dom ɖa le Eƒe Ŋkɔ me,
Wonyrɔ̃ wo kple Gbɔgbɔ Kɔkɔe,

Si nye dɔwɔŋusẽ la;
Alesi Wòna wo gbemagbe
Ana wò hã nenema,
Dzi le dzɔyem be magblɔ be mele wo me.
Mele wo me, mele wo me,
Dzi le dzɔyem be magblɔ be mele wo me;

(Aleluya!)
Mele wo me, mele wo me,
Dzi le dzɔyem be magblɔ be mele wo me.

255 Miɖo to, gbedeasi suea ɖe le asinye na mi:
Nɔvinye, va di, yayra sia
Si klɔa nuvɔ̃ le dzi ŋu,
Ana dzidzɔgawo naɖi
Ade dzo wò luʋɔ me;
Oo, dzo sia le bibim le nye dzi me,
Oo, ŋutikɔkɔe na Eƒe ŋkɔ,
Dzi le dzɔyem be magblɔ be mele wo me.

256 Ɖe dzi mele mia dzɔm be miele wo me oa? Nuka wònye? Gbɔgbɔ
si ɖea fianae. Enye Mawu ƒe ɖeɖefia, “Le kpe gbadza sia dzi.”
Nyemetsɔ le eme nenye be arkbishɔf…
257 Katoliko fadaa ɖe nɔ anyi, le nye aƒe me, eteƒe medidi o. Eye
wògblɔ be, “Am. Branham, meva be mabia biabia aɖe wò.”

Megblɔ be, “Esɔ gbe, amegã.”
258 Egblɔ be, “Mexɔ leta aɖe tso bishof gbɔ vɛ, na wò.”

Megblɔ be, “Esɔ gbe, amegã.”
259 Ebena, “Wò nyagbɔgblɔ ma la, ɖe nàlɔ̃ akɔ asi yi dzi atà nu
bubutɔe be yèato nyateƒea?”
260 Megblɔ be, “Nyemele ewɔ ge o.” Megblɔ be, “Biblia gblɔ be,
‘Megatà nu kura o, eɖanye dziƒo o eɖanye anyigba o (elabena Eƒe
afɔɖodzinue). Miaƒe ẽ-wo nanye o kple ẽ.’ Ne bishof di be yease nya
si le asinye magblɔ la, axɔ nye nyawo. Ne mexɔe o la, nyemele nu
tà ge o.”
261 Fada sue sia si le dziagbe afisia le Dzi Kɔkɔe hamea me, egblɔ be,
“Wòe nyrɔ̃ Paulin Frazier le ŋkeke ale-ale dzia?”
262 Megblɔ be, “Nyee nyrɔẽ, amegã, le Ohio Tɔsisi me afima.”
263 Egblɔ be, “Aleke nènyrɔẽ ɖo?”
264 Megblɔ be, “Menyrɔẽ to ɖiɖiɖetsime me le Aƒetɔ Yesu Kristo ƒe
Ŋkɔ dzi.”

265 Eŋlɔe daɖi. Ebe, “Ènyaa, nenemae Katoliko hamea nyrɔã
ame tsã.”

Megblɔ be, “Ɣekaɣie?”
Egblɔ be, “Le agbenɔɣi gbãtɔ me.”
Megblɔ be, “Agbenɔɣi gbãtɔ ka?”
Egblɔ be, “Enyo, le gɔmedzedzea me.”
Megblɔ be, “Gɔmedzedzea ka?”
Egblɔ be, “Le Biblia me.”
Megblɔ be, “Èdi be yeagblɔ be gɔme-…le—le nusrɔl̃awo ŋɔlia?”
Egblɔ be, “Kakaɖedzitɔe.”
Megblɔ be, “Ɖe èle Katolikotɔwo yɔm be, alo, ɖe—ɖe…? Èbe

nusrɔl̃awo nye Katolikotɔwoa?”
Egblɔ be, “Kakaɖedzitɔe, ye wonye.”
Megblɔ be, “Mesusu be Katoliko hamea metrɔ o ɖe?”
Egblɔ be, “Metrɔ o.”

266 Megblɔ be, “Ekema nukaŋuti Petro gblɔ be, ‘Mitrɔ le miaƒe dziwo
me, eye woanyrɔ̃ mi le Yesu Kristo ƒe Ŋkɔ me’? Eye miawo migblɔ be
ema nye…bena enye papa?”
267 “Ɛ̃ ɖe.”
268 “Ekema nukaŋuti mienyrɔã ame le ‘Fofo, Vi kple Gbɔgbɔ Kɔkɔe
ƒe ŋkɔ me’? Ke eya ɖi ame ɖe tsi me, eye miawo miewua tsi. Azɔ
nukae va dzɔ?”
269 Egblɔ be, “Gake, èkpɔa,” ebe, “Ŋusẽ le Katoliko hamea si be
woawɔ nusianu si wodi be woawɔ la.” Huh.
270 Megblɔ be, “Hafi èyɔ nusrɔl̃awo be Katolikotɔwoa?”
271 Ebe, “Ẽ ɖe.”
272 Megblɔ be, “Amegã, Josephus le asinye, Foxe ƒe Xɔsetakulawo
ƒe Agbalẽ le asinye, Pemberman ƒe Agbenɔɣi Gbãtɔawo le asinye,
Hislop ƒe Babilon Eveawo le asinye, blema ŋutinya xoxoetɔ siwo li
le xexeame, tsɔe fiam le wo me afisie woɖo Katoliko hamea le kpɔ
alo wòva zu ɖoɖowɔha le kpɔ…le ƒe alafa adẽ me le apostolo susɔea
ƒe ku megbe.”

“Oo,” egblɔ be, “míexɔ nusi hame la gblɔ dzi se.”
Megblɔ be, “Nyea mexɔ nusi Biblia gblɔ dzi se.” Mikpɔea?
“Tsyo,” ebe, “Mawu le Eƒe hamea me.”

273 Megblɔ be, “Mawu le Eƒe Nya me.” Eye megblɔ be, “Ne…” Egblɔ
be…Megblɔ be, “Biblia megblɔ be Mawu le Eƒe hamea me o, gake

Biblia gblɔ be Mawu le Eƒe Nya me. ‘Le gɔmedzedzea me la Nya la
li, eye Nya la li kple Mawu, eye Nya lae nye Mawu; eye wònɔ mía
dome.’” Ele teƒe. Megblɔ be, “Mawu le Eƒe Nya me.”
274 Edzo yi ɖagblɔ nya ma. Egblɔ be, “Enyo, míate ŋu ahe nya o,”
ebe, “elabena èxɔ Biblia dzi se, nyea mexɔ hame la dzi se.”
275 Megblɔ be, “Mexɔ se be Biblia nye Mawu ƒe Nya si me wogbɔ
ɖo eye ɖeklemiɖeɖe mele Eme o. Ke Enye Mawu ƒe Nya, Eƒe ɖoɖo
Mavɔwo na agbenɔɣiawo katã si ava va. Egblɔ be, ‘Dziƒowo kple
anyigba nu ayi gake Nye Nya la nu mayi akpɔ o.’ Ele eteƒe. Mexɔ
Nya la dzi se.”
276 Edzo yi Aƒn. Frazier gbɔ. Egblɔ be, “Aƒn. Frazier, ɖe nàde asi
agbalẽ sia me alɔ̃ ɖe edzi be viwò nyɔnuvi la nate ŋu anye Katoliko
hamea metɔa?”
277 Egblɔ be, “Anyo nam wu be mazɔ kplii yi yɔdoto.”
278 Ebe, “Ŋu nekpe wò.” Ebe, “Ɖe wòdze be nàda akpe be ɖetugbui
ma do go tso abunɛnu ma me, va ɖo Katoliko hamea me.”
279 Ebena, “Aleke wòanɔ nenye viwò nyɔnuvie dzo va nye hamea
me, nuka nàgblɔ tso eŋu?”
280 “Oo,” egblɔ be, “ema ya to vovo.”
281 Ebena, “O, meto vovo o.” Enya be yeyi afiaɖe esime wòdzo le
nyɔnu sue ma gbɔ le afima. Enya be yeyi afiaɖe. Egblɔ be, “Azɔ, agbo
si nu èto va la le ʋuʋu.”
282 Mikpɔea, nenema wòle. Mègana woazɔ dziwò o, mele be nàna
woazɔ dziwò o. Ne Mawu li kpli wò la, amekae atsi tre ɖe ŋuwò? Esɔ
gbe! Kuxi si le eŋu lae nye egbe, le dzimeƒu teƒe la kokloƒue le mia
si. Nɔ tsitre na Mawu eye nàdzɔ!
283 Gbɔgbɔ Kɔkɔe ɖeka ma si ɖi va apostolo mawo dzi hegatrɔ va
le agbenɔɣiawo me la, gale Eƒe Hamea me egbe, amesiwo ke Mawu
ɖe Eɖokui fia. “Menye amesi le didim, alo amesi le du sim lae o, ke
boŋ Mawu si vea ame nu.” Mawu Ye, hea amewo vanɛ, to Eƒe tiatia
me heʋua woƒe ŋkuwo. Mète ŋu le Ekpɔ ge gbeɖe o, ènye ŋkuagbãtɔ,
eye màte ŋu akpɔ nu gbeɖe o vaseɖe esi Mawu naʋu wò nugɔmesese.
Biblia gblɔ be ènye ŋkuagbãtɔ, eye màte ŋu akpɔ nu o. Mehiã be nànɔ
agbagba dzem o. Kple sukudede, agbalẽnyanya katã si nàte ŋu axɔ
la, ɖeko wò ŋku gale gbagbãm ɖedzi atraɖie.
284 Azɔ, mi Kristo ƒe Hame si le afii, mi “ƒo nu le afisi Biblia ƒo nu le,
ne miazi ɖoɖoe le afisi wòzi ɖoɖoe le,” ekae kuɖe Esia tɔgbewo ŋu?
Mizi ɖoɖoe sesĩe ɖe Esia dzi. Esɔ gbe.

285 Mikpɔea, ehiã Nyateƒe si woɖe fia le gbɔgbɔme. Emegbe Mawu
ɖi va ɖe Eɖokui fia heɖo kpe Edzi be enye Nyateƒe. Amen! Mielɔ̃ Nɛa?
Nenema kee nye nye hã. Amen.
286 Esɔ gbe, mi Metodistetɔwo katã miedi be miana asi Baptistetɔwo
azɔa? Mi Presbiteriantɔwo ɖe?
287 “Azɔ,” miagblɔ be, “Nɔviŋutsu Branham, ɖe ègbe hadede na
Baptistetɔwo kple Presbiteriantɔwo siwo mewɔa nyɔ-…?”
288 O, amegã, nyemewɔe o. Mebua wo abe nɔvinye ŋutsuwo ene.
Godoo ɖe! Nyemefɔ le eme nenye be wòmenyrɔ̃ wò kura ŋutɔ
hã o, ne wonyrɔ̃ wò le “Sharon Seƒoƒo, Dzogbenya le Bali me,
kple Agudze Ɣletivi ƒe ŋkɔ me hã,” ema mawɔe be…ema gasɔ
kple “Fofo, Vi, Gbɔgbɔ Kɔkɔe.” Bubuŋkɔ etɔ̃ ko. Eyae nye Sharon
Seƒoƒo. Ɖe Wònyea? Balime Dzogbenya, Agudze Ɣletivi, emawo katã.
Kakaɖedzitɔe, Enyee. Nu ɖeka alo bubu ko. Gake nusi wònye lae
nye si: Ŋɔŋlɔa ƒe mɔnu nyuitɔ enye le Yesu Kristo ƒe Ŋkɔ me. Ne èdi
Ŋɔŋlɔa ƒe mɔnu la, ema sɔ gbe pɛpɛpɛ. Eyae nye mɔnu nyuitɔ la.
289 Azɔ, ne wonyrɔ̃ wò le “Fofo, Vi, kple Gbɔgbɔ Kɔkɔe ƒe ŋkɔ me
la,” eye èkpɔe be ema sɔ gbe la, amen. Ne enye dzitsinya nyuie ƒe
adzɔgbeɖeɖe na Mawu si me kɔ nyuie na Mawu la, amen. Hezɔ yi
ŋgɔgbe, mikpɔea.
290 Gake nusi ka nyea la, le tɔnye gome la, nenye ɖe nàbiam se, àgblɔ
be, “Nɔviŋutsu Branham, ɖe wòle be woagbugbɔ anyrɔm̃ mahã?”
Magblɔ be, “Ɛ,̃” le tɔnye gome.
291 Nyɔnu sue la va afisia nyitsɔ, gblɔ bena, “Aƒetɔ yɔm be manye
mawunyagblɔla.” Nyemexɔ numa dzi se, wu be maxɔe se bena—bena
ate ŋu adzo flɔ ɣleti o. Eye eya…
292 Megblɔ be, “Enyo, ema nyo ŋutɔ, nɔvinyɔnu.” Megblɔ be, “Srɔ̃ le
asiwòa?”

“Ɛ.̃”
“Vi eve le asiwòa?”
“Ɛ̃ ɖe.”
Megblɔ be, “Nukae nye…? Ɖe srɔw̃ò kpɔ ɖeɖea?”
“O.”
Megblɔ be, “Aleke èle ewɔ gee?”
“Magblẽe ɖe aƒe me.”

293 Megblɔ be, “Emae nye ƒunulã nyuietɔ si abosam akpɔ. Ènye
nyɔnu dzetugbe tsɔ dze egɔme, eye ne èdo go va le gbɔdzi mlɔm̃
le dɔgbe la, nànye ƒunulã ŋutɔŋutɔ kple abosam ƒe nudzidzea. Eye
srɔw̃ò, le aƒe me la, nye ŋutsu sɔhɛ, eye nàgblẽe ɖi kple vi eve siawo

la; ade asi toto me kple nyɔnu bubu, ke tɔ bubu ava nɔ ɖevi siawo si
ŋkeke siawo dometɔ ɖeka.” Megblɔ be, “Le ɖoƒe gbãtɔ la, ne Mawu yɔ
nyɔnu la, Etsi tre ɖe Eƒe Nya ŋu.” Megblɔ be, “Azɔ, ne èdii nenema la,
esɔ gbe.” Megblɔ be, “Azɔ, sidzedze, ègblɔ be Aƒetɔ la na ye sidzedze.
Ɖe èdi be yeado go ayi, nyagblɔkpe dzi, aɖadoe kpɔa?”
294 Egblɔ be, “Ɛ.̃” Ke miakpɔ nusi va dzɔ la ɖa.
295 Miele ekpɔma, seselelãme ye. Ele be woava Nya la gbɔ. Ne mele
Nya la me o la, ekema mesɔ gbe o. Nyemetsɔ le eme nusi enye wò
seselelãme o, mesɔ gbe o. Amen! Eɖi le to me nyuie. Amen!
296 Esɔ gbe:

Míazɔ le Keli me, Kekeli nyuie,
Va fisi nublanuikpɔkpɔ dza le;
Klẽ ƒo xlã mí zã kple keli,
Yesu, xexea ƒe Keli.
Mi Keli me viwo miʋu eme,
Yesu, xexea ƒe Keli;
Ekem Dziƒo gawo laɖi,
Yesu, xexea ƒe Keli.
Míazɔ le keli me, kekeli nyuie,
Va fisi nublanui…
Klẽ ƒo xlã mí zã kple keli,
Yesu, xexea ƒe Ke…

297 Azɔ medi be amesiame natrɔ ana asi, le go ene me, kple amesiame
azɔ, esime míegale esia dzim ake:

Míazɔ le Keli me, Kekeli nyuie, (Amen!)
Va fisi nublanuikpɔkpɔ dza le;
Klẽ ƒo xlã mí zã kple keli,
Yesu, xexea ƒe Ke…

298 Ɖe mielɔã Metodistetɔwoa? Migblɔ be, “Amen.” [Ƒuƒoƒea gblɔ be,
“Amen.”—Tala.] Baptistetɔa? Presbiteriantɔa? Katolikotɔa? Ɖe…oo,
ɖe mielɔã wo katãa? Migblɔ be, “Amen.” [“Amen.”]

Míazɔ le Keli me, kekeli…
Mina asi, esime míele dzodzom.

Oo, va fisi nublanuikpɔkpɔ dza le;
Klẽ ƒo xlã mí zã kple keli,
Yesu, xexea ƒe Ke…

299 Hafi míadzi míaƒe kaklãha la…Azɔ, ate ŋu ava me be maganɔ
afisia ake Kwasiɖagbe. Azɔ, le ema megbe la nyemagagbɔ va vaseɖe
Krismas megbe o. Mikpɔea, elabena meyina ɖe Michigan, atso le
Michigan ayi Colorado, atso le Colorado yi ɖe keke Idaho, atso le

Idaho ayi keke California, eye míatrɔ gbɔ. Eye ate ŋu anye be (medi
be miado gbe ɖa ɖe tanye) mayi Waterloo, Iowa, adze egɔme le Dzove
blaeve vɔ enelia dzi vaseɖe Dzodze evelia dzi. Mikpɔea, bɔluƒoƒe gã
la le afima, fifi laa ko woyɔm medidi o, ke tso fifia va ɖo Kwasiɖagbe
li nam be mado gbe ɖa. Mikpɔea, le Waterloo, Iowa, esi gogo azɔ.
300 Gake azɔ, miɖo ŋku dzi, miaɖo to nɔviŋutsua le radio dzi le
ga asieke me, Memleɖagbe ŋdi. Míele eyɔ ge ana wòanya. Ema
anye le WLRP dzi, Nevillewo ƒe ame ene hadziha le ga asieke me,
Memleɖagbe ŋdi. Míele…Ne nye—nyemegate ŋu va ɖo wo ŋu o la,
Nɔviŋutsu Neville awu biabiawo nu. Ɖe nàlɔã, Nɔviŋutsu Neville,
hena Kwasiɖagbe ŋdi? [Nɔviŋutsu Neville ko nu hegblɔ be, “Dɔdɔ
gã!”—Tala.] Enyo, lé ŋku ɖe ŋu, ne èɖo kuxi me la, masi wò tso. Ele
ŋku lé ge ɖe eŋu. Esɔ gbe.
301 Esɔ gbe:

Heyi kple Yesu Ŋkɔ la,
Vi dahe kple blanuitɔ;
Ana dzidzɔ akɔfafa wò,
Oo, heyi Kplii le afisiafi.
Ŋkɔ Xɔasi, O ŋkɔ vivi!
Dziƒotɔwo ƒe Dzidzɔ;
Ŋkɔ Xɔasi, (Ŋkɔ Xɔasi!) Oo ŋkɔ vivi! (Ŋkɔ vivi!)
Amewo ƒe Mɔkpɔkpɔ.

302 Azɔ, ne miedi be mianya Baptistetɔ aɖe si xɔ ɣlidodo dzi se la,
aƒadodo ma ƒomevi dzi mexɔ se. Vinɔ tsitsi ma si nɔ anyi ɖe afima, eye
Gbɔgbɔ la ɖi va edzi. Ede asi ɣli dodo me, mete ŋu lé eɖokui o, ezɔ yi
megbe va kpla na via nyɔnuvi. Nenemae medina be makpɔe. Amen.
Ema nye seselelãme tso dzi me, tsigãdzitɔ, nyui vavã. Oo, míatɔwo,
amekɔkɔe tsitsi—tsitsi aɖe, si vivi, hekpɔ nuteƒe si sɔ gbe adzo yi aƒe
le Ŋutikɔkɔe me. Yɔyɔ la ko lalam wòle, mikpɔa, ɖeko wòle ɣeyiɣi
nyuiwo ŋudɔ wɔm.

Esɔ gbe, Nɔviŋutsu Neville azɔ, nu ɖesiaɖe si wòdi be yeawɔ. 

